
 Монгол Улсын Их Хурлын 2017 оны намрын ээлжит чуулганы 

             Эдийн засгийн байнгын хорооны 2018 оны 01 дүгээр сарын 

31-ний өдөр /Лхагва гараг/-ийн хуралдааны 

гар тэмдэглэл
Эдийн засгийн байнгын хорооны дарга Д.Дамба-Очир ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 32 минутад Төрийн ордны  “Их эзэн Чингис хаан” танхимд эхлэв. 


Чөлөөтэй: Ж.Бат-Эрдэнэ, Х.Болорчулуун, З.Нарантуяа, Я.Содбаатар, С.Чинзориг, Б.Чойжилсүрэн, Д.Эрдэнэбат.


Хэлэлцэх асуудалтай холбогдуулан Улсын Их Хурлын гишүүн Д.Тэрбишдагва санал хэлэв. 
Нэг. Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл /Засгийн газар 2018.01.11-ний өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Монголбанкны дэд ерөнхийлөгч Б.Лхагвасүрэн, мөн банкны Хууль, эрх зүйн газрын захирал Б.Ганбат, Хууль, эрх зүйн хэлтсийн захирал Б.Эрдэнэхуяг, Санхүүгийн зохицуулах хорооны дарга С.Даваасүрэн, Сангийн яамны Санхүүгийн бодлогын газрын дарга Ө.Баттулга, мөн газрын Санхүүгийн зах зээл, даатгалын хэлтсийн мэргэжилтэн Б.Дөлгөөн, мөн яамны Хууль, эрх зүйн газрын Худалдан авах ажиллагааны бодлогын хэлтсийн ахлах мэргэжилтэн Ж.Оргилсайхан, Хадгаламжийн даатгалын корпорацийн гүйцэтгэх захирал Х.Бум-Эрдэнэ, Хадгаламж даатгалын корпорацийн хуульч Б.Амарбилэг нар оролцов. 
Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн нар байлцав.

Төслийг анхны хэлэлцүүлэгт бэлтгэсэн талаар ажлын хэсгийн танилцуулгыг ажлын хэсгийн гишүүн, Улсын Их Хурлын гишүүн Б.Баттөмөр, Хууль зүйн байнгын хорооны санал, дүгнэлтийг Улсын Их Хурлын гишүүн Ж.Ганбаатар нар танилцуулав.

Ажлын хэсгийн танилцуулга болон Байнгын хорооны санал, дүгнэлттэй холбогдуулан Улсын Их Хурлын гишүүн Ж.Ганбаатар, Б.Ундармаа, М.Оюунчимэг нарын тавьсан асуултад ажлын хэсгийн ахлагч, Улсын Их Хурлын гишүүн Б.Жавхлан, ажлын хэсгийн гишүүн, Улсын Их Хурлын гишүүн Б.Баттөмөр, Монголбанкны дэд ерөнхийлөгч Б.Лхагвасүрэн, Сангийн яамны Санхүүгийн бодлогын газрын дарга Ө.Баттулга, мөн яамны Хууль, эрх зүйн газрын Худалдан авах ажиллагааны бодлогын хэлтсийн ахлах мэргэжилтэн Ж.Оргилсайхан, Хадгаламжийн даатгалын корпорацийн гүйцэтгэх захирал Х.Бум-Эрдэнэ нар хариулж, тайлбар хийв. 
 Д.Дамба-Очир: - 1.Төслийн 1 дүгээр зүйлийн 1.1 дэх хэсгийг доор дурдсанаар өөрчлөн найруулах:
“3.1.8.“санхүүгийн дэмжлэг” гэж банкны бүтцийн өөрчлөлтийн арга хэмжээний хүрээнд банкны актив, пассивыг шилжүүлэн авч байгаа банкинд актив, пассивын зөрүүг нөхөх зорилгоор Хадгаламжийн даатгалын корпорациас мөнгөн хөрөнгө шилжүүлэхийг;” гэсэн саналыг дэмжье гэсэн санал хураалт явуулъя.

Зөвшөөрсөн:              9

Татгалзсан:                2

Бүгд:                         11
81.8 хувийн саналаар дэмжигдлээ.
Дээрх саналтай холбогдуулан ажлын хэсгийн гишүүн, Улсын Их Хурлын гишүүн Б.Баттөмөр санал хэлэв.

2.Төслийн 1 дүгээр зүйлийн 1.3 дахь хэсгийн “хөрөнгө шилжүүлсэн” гэснийг “санхүүгийн дэмжлэг үзүүлсэн” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:             10

Татгалзсан:                 1

Бүгд:                          11

90.9 хувийн саналаар дэмжигдлээ.

3.Төслийн 1 дүгээр зүйлийн 1.6 дахь хэсгийн “17.5.Банкийг нэгтгэх, нийлүүлэх,” гэсний дараа "банкны бүтцийн өөрчлөлтийн арга хэмжээний хүрээнд банкны актив, пассивыг” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:             10

Татгалзсан:                 1

Бүгд:                          11

90.9 хувийн саналаар дэмжигдлээ.

4.Төслийн 1 дүгээр зүйлийн 1.7 дахь хэсгийг доор дурдсанаар өөрчлөн найруулах:

“21.1.7.энэ хуульд заасан бүрэн эрхийнхээ хүрээнд банкинд хяналт шалгалт хийх;

21.1.8.энэ хуульд заасан мэдээллийг солилцоход шаардагдах програм хангамжийн бүрэн бүтэн, бэлэн байдлыг корпораци нь тогтмол шалгах.” гэсэн саналыг дэмжье гэсэн санал хураалт явуулъя.

Зөвшөөрсөн:             10

Татгалзсан:                 0

Бүгд:                          10

100 хувийн саналаар дэмжигдлээ.
5.Төслийн 2 дугаар зүйлээс 9 дүгээр зүйлийн 9.1 дэх хэсгийн “тухайн банкинд төлбөл зохих” гэсний дараа “90 хоногоос дээш хугацаа хэтэрсэн” гэж гэснийг хасах гэсэн саналыг ажлын хэсгийн гишүүн, Улсын Их Хурлын гишүүн Б.Баттөмөр татаж авсан тул санал хураалт явуулаагүй болно.
6.Төслийн 3 дугаар зүйлийн 3.1 дэх хэсгийн “банкны шилжүүлгийн арга хэмжээний үед” гэснийг “банкны актив, пассивыг шилжүүлэх, тусгай зориулалтын банк байгуулах үед” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:               9

Татгалзсан:                 1

Бүгд:                          10

90.0 хувийн саналаар дэмжигдлээ.

7.Төслийн 3 дугаар зүйлийн 3.5 дахь хэсгийн “шилжүүлгийн арга хэмжээний үед банкны актив, пассив, өөрийн хөрөнгийн зөрүүг нөхөх зорилгоор” гэснийг “бүтцийн өөрчлөлтийн арга хэмжээний хүрээнд банкны актив, пассивыг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:               9

Татгалзсан:                 1

Бүгд:                          10

90.0 хувийн саналаар дэмжигдлээ.
8.Төслийн 3 дугаар зүйлийн 3.7 дахь хэсгийг доор дурдсанаар өөрчлөн найруулах:

“14.4.Энэ хуулийн 14.1-д заасан аргачлалыг Монголбанк, санхүү, төсвийн асуудал эрхэлсэн төрийн захиргааны төв байгууллагын саналыг үндэслэн Хадгаламжийн даатгалын Үндэсний хороо батлах бөгөөд банкны эрсдэлийн түвшинг тооцохдоо банкинд хийсэн хяналт шалгалтын үнэлгээ, банкны хадгаламжийн хүүг харгалзан үзэж болно.” гэсэн саналыг дэмжье гэсэн санал хураалт явуулъя.

Зөвшөөрсөн:              10

Татгалзсан:                 0

Бүгд:                          10

100 хувийн саналаар дэмжигдлээ.

9.Улсын Их Хурлын гишүүн Ж.Ганбаатарын гаргасан, Төслийн 251.1 дүгээр зүйлийг бүхэлд нь хасах;
Дээрх өөрчлөлттэй холбогдуулан Зөрчлийн тухай хуульд зохих өөрчлөлтийг оруулах гэсэн саналыг дэмжье гэсэн санал хураалт явуулъя.

Зөвшөөрсөн:               4

Татгалзсан:                 6

Бүгд:                          10

40.0 хувийн саналаар дэмжигдсэнгүй.

10.Улсын Их Хурлын гишүүн Б.Баттөмөрийн гаргасан, Төслийн 1 дүгээр зүйлийн 1.8 дахь хэсгийн “251.4.Хяналт шалгалтын явцад илрүүлсэн зөрчлийг” гэсний дараа “Зөрчлийн тухай” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:               8

Татгалзсан:                 2

Бүгд:                          10

80.0 хувийн саналаар дэмжигдлээ.

11.Улсын Их Хурлын гишүүн Б.Баттөмөрийн гаргасан, Төслийн 1 дүгээр зүйлийн 1.8 дахь хэсгийг “251.2.Корпорацийн Гүйцэтгэх захирал нь улсын ахлах байцаагч байх бөгөөд улсын ахлах байцаагчийн эрхийг Монголбанкны ерөнхийлөгч, улсын байцаагчийн эрхийг Үндэсний хороо олгож цуцална.” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:               9

Татгалзсан:                 1

Бүгд:                          10

90.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 19 минутад хэлэлцэж дуусав.

Хоёр. Банкны зээлийy хүүг бууруулах зах зээлийн орчин бүрдүүлэх талаар Засгийн газар болон холбогдох бусад байгууллагад чиглэл өгөх тухай Байнгын хорооны тогтоолын төсөл

Хэлэлцэж буй асуудалтай холбогдуулан Монголбанкны дэд ерөнхийлөгч Б.Лхагвасүрэн, мөн банкны Хууль, эрх зүйн газрын захирал Б.Ганбат, Хууль, эрх зүйн хэлтсийн захирал Б.Эрдэнэхуяг, Санхүүгийн зохицуулах хорооны дарга С.Даваасүрэн, Сангийн яамны Санхүүгийн бодлогын газрын дарга Ө.Баттулга, мөн газрын Санхүүгийн зах зээл, даатгалын хэлтсийн мэргэжилтэн Б.Дөлгөөн, мөн яамны Хууль, эрх зүйн газрын Худалдан авах ажиллагааны бодлогын хэлтсийн ахлах мэргэжилтэн Ж.Оргилсайхан, Хадгаламжийн даатгалын корпорацийн гүйцэтгэх захирал Х.Бум-Эрдэнэ, Хадгаламж даатгалын корпорацийн хуульч Б.Амарбилэг нар оролцов. 
Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг нар байлцав.


Тогтоолын төслийг Эдийн засгийн байнгын хорооны дарга Д.Дамба-Очир танилцуулав.


Тогтоолын төсөлтэй холбогдуулан Улсын Их Хурлын гишүүн Д.Тэрбишдагва, Б.Ундармаа, Б.Жавхлан, Б.Баттөмөр, М.Оюунчимэг нарын тавьсан асуултад Монголбанкны дэд ерөнхийлөгч Б.Лхагвасүрэн, Санхүүгийн зохицуулах хорооны дарга С.Даваасүрэн нар хариулж, тайлбар хийв. 


Улсын Их Хурлын гишүүн Ж.Ганбаатар, Б.Баттөмөр, Б.Ундармаа, М.Оюунчимэг нар үг хэлэв. 

Банкны зээлийн хүүг бууруулах зах зээлийн орчин бүрдүүлэх талаар Засгийн газар болон холбогдох бусад байгууллагад чиглэл өгөх тухай Байнгын хорооны тогтоолын төслийг түр хойшлуулав.

Хуралдаан 1 цаг 55 минут үргэлжилж, 19 гишүүнээс 12 гишүүн ирж, 63.1 хувийн ирцтэйгээр 16  цаг 26 минутад өндөрлөв.

Тэмдэглэлтэй танилцсан:


ЭДИЙН ЗАСГИЙН БАЙНГЫН


ХОРООНЫ ДАРГА Д.ДАМБА-ОЧИР


Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ М.НОМИНДУЛАМ

МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 2018 ОНЫ 01 ДҮГЭЭР САРЫН 

31-НИЙ ӨДӨР /ЛХАГВА ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Д.Дамба-Очир: - Ирц 52.6 хувьтай байна. Ирц хүрсэн байна. Гишүүдийнхээ энэ өдрийн амар амгаланг айлтгая. Тэгээд өнөөдрийн хуралдааны ажиллагааг нээж байна. Өнөөдөр Байнгын хорооны хуралдаанаар 2 асуудал хэлэлцэнэ. 

1.Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслүүд анхны хэлэлцүүлэг явагдана.  

2.Банкны зээлийг хүүг бууруулах зах зээлийн орчин бүрдүүлэх талаар Засгийн газар болон холбогдох бусад байгууллагад чиглэл өгөх тухай Байнгын хорооны тогтоолын төслийг хэлэлцэнэ. 

Хэлэлцэх асуудалтай холбогдуулж асуух асуулттай гишүүд байна уу? Санал байна уу? Тэрбишдагва гишүүний микрофон өгчих. Та дарахгүй бол одоо болж байна. 

Д.Тэрбишдагва: - Баярлалаа. Энэ хоёр гарцаа байхгүй хэлэлцэх асуудал мөн л дөө. Хэлэлцэх асуудалтай холбогдуулан хоёр зүйл байна. Нэг нь Улсын Их Хурлын чуулган дээр хоёр удаа санал гаргаад Оюу толгойтой холбоотой асуудлаар Улсын Их Хурлаас ажлын хэсэг гаргуулж шалгалт оруулъя гэсэн. 2010-2012 оны Оюу толгой дээр ажлын хэсэг байгуулаад 3 жилийн санхүүд нь шалгалт хийсэн юм. Санхүүгийн материал Монголд байдаггүй гаднаас олон тонн контейнер бичиг цаасыг нь авчирч шалгаад нийтдээ 1.8 тэрбум долларын зөрчил илрүүлсэн. Тэр зөрчлөөс ч өөр нэмэгдэл зөрчил байна гэж ингэж үздэг. Түүний дараа үүнийг тодорхой хэмжээгээр Дубайн гэрээ буюу Дубайн төлөвлөгөө гэдэг юмаа жаахан хойшлуулаад хойшлуулах юу байх вэ үүнээс болоод зарим нэг асуудлыг нь шийдээгүй юм. 

Тэгэхээр 2010-2012 он, 2012 оноос хойш дахиад 5 жилийн ажил байгаа юм. Ийм учраас үүн дээр ажлын хэсгийг Улсын Их Хурлын даргад Эдийн засгийн байнгын хороо дээр ярь гэсэн. Тийм учраас Эдийн засгийн байнгын хороон дээр ярьж байгаад Улсын Их Хурлаас томоохон ажлын хэсэг байгуулмаар байна. Үүнийг байгаль орчинтой холбоотой асуудал ч байгаа, орон нутагтай ч холбоотой асуудал байгаа, төсөвтэй ч холбоотой асуудал байгаа. Тийм учраас томоохон ажлын хэсэг байгуулаад дэд ажлынхаа хэсгийг өмнө нь татвар, гааль, мэргэжлийн хяналт гэж орсон бол энэ тодорхой хэмжээгээр хууль хүчний байгууллагад орж байж үүн дээр нэг тийш нь гаргамаар байгаа юм. Зөв буруугаа ч бид ялгуулж харуулмаар байна. Тийм учраас энэ нийтдээ 2012 он гэдэг юм уу, эсвэл 2010 оноос хойш түүнээс ч өмнө хамаа байхгүй иж бүрэн шалгалт оруулаад үүн дээрээ шалгалт оруулна гэдэг маань аливаа нэг асуудлыг хурцатгана гэсэн асуудал биш нэг талдаа ороод зөв зүйтэй болгох асуудал гэж ингэж ойлгож байгаа юм нэгдүгээр асуудал энэ байна. Үүнийг хэлэлцүүлж өгөөч. 

Хоёрт, Эрдэнэттэй холбоотой асуудлыг Улсын Их Хурлаас тогтоол гаргаж ажлын хэсэг байгуулагдаад сая Засгийн газар шийдвэр гаргасан. Засгийн газрын гаргасан шийдвэрийг Их Хурал дээр авч хэлэлцэхгүй бол энэ чинь монголчууд хоорондоо айхавтар сүрхий заргалддаг, хоорондоо нэг нь зөв, нөгөөдөх нь буруу гээд байдаг. Зарим нь Английн шүүхэд хандана гэсэн байдаг. Үүнийг нэг тийш нь зөв цэгцтэй байдлаар шийдвэрээ эргэж үзэхгүй бол бид чинь Хан ресорс гэдэг компанийг Баяр гэдэг хүн булааж авна гээд Хан ресорс чинь заргалдаж байгаад олон улсын шүүхэд 100 сая доллараар бүр нэмж төлсөн шүү дээ 100 сая доллар. 


Тэгэхээр Оюу толгойн асуудал бол Засгийн газрын гаргасан шийдвэр хэр бодитой, үнэхээр бид ялах боломж байгаа юу? Ялах боломж байвал сайн, ялах боломж байхгүйгээр нөгөөдөх дээр нь ялагдаад 100 биш 200 сая төлбөр төлөхөөр болбол энэ чинь нөгөө заргалдсан Засгийн газар Их Хурал биш магадгүй ард түмэн, татвар төлөгчдийн халааснаас гарах магадлал өндөртэй байгаа учраас үүнийг зөв зүйтэй тийш нь хандаж байгаад уг нь болдог бол монголчууд хоорондоо ойлголцоод заавал ч үгүй дэлхий нийтээр хоорондоо заргалдах хэрэг байсан юм уу гэдэг асуудлыг Засгийн газраас детальчилж асуумаар байна. Тэгж байж энэ шийдвэр нь үнэхээр монгол төрийн шийдвэр зөв болсон үгүйг нь сайн тодруулж авахгүй бол болохгүй байна гэсэн ийм хоёр асуудлыг Их Хурлын хэмжээнд манай. 

Д.Дамба-Очир: - Тэрбишдагва гишүүнд 1 минут өгье. 

Д.Тэрбишдагва: - Ийм юманд чиглэл гаргахгүй бол манайх чинь нэг юм цуураад баахан юм болдог тэрийгээ хаядаг. Дахиад шинэ сэдэв гаргаж байхад баахан бужигнуулдаг. Тэгээд тэр сэдэв нь дуусангуут нөгөө сэдвээ буцаж оруулж ирээд яваад байдаг нэг ярьсан томоохон хэмжээний ганц хоёр улс орны эрх ашиг, Монгол Улсын ард иргэдтэй хүн бүртэй холбоотой хоёр асуудлыг Байнгын хороогоор албан ёсоор ярилцаж хэлэлцэж шийдвэрлэж өгөөч гэж хүсэж байна. Баярлалаа. 
Д.Дамба-Очир: - Тэрбишдагва гишүүний Улсын Их Хурлын ажлын хэсэг гаргахад мөн шүү дээ тиймээ? Тэгвэл би тэрийг Улсын Их Хурлын даргатай зөвшилцье хэдүүлээ, тэгээд явъя нэгдүгээрт. Оюу толгой дээр.

Хоёрдугаарт яах вэ гэхээр Эрдэнэт үйлдвэрийн хувьчлалтай холбоотой асуудлаар дараагийн Байнгын хороон дээр бэлдүүлж байгаад холбогдох Засгийн газрын хүмүүсийг нь байлгаж байгаад хэлэлцэхэд болохгүй юм байхгүй. Тийм учраас хэдүүлээ бэлтгэлийг нь хангаж байгаад хэлэлцээд явъя. Аль алинаас нь ордог юм уу, тэр хуулийнх нь бүгдээрээ ороод ингээд ойлголоо. Тэгэхээр өнөөдөр хэлэлцэх асуудалдаа оръё. 

Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслүүд анхны хэлэлцүүлэг явуулъя.

Анхны хэлэлцүүлгийг хэн танилцуулах юм бэ? Ажлын хэсгийн ахлагч, Улсын Их Хурлын гишүүн Баттөмөр гишүүн танилцуулна. Баттөмөр гишүүний микрофон өгье. 
Б.Баттөмөр: - Та бүгдийн амар амгаланг эрж мэндчилье. Би ажлын хэсгийн ахлагч биш, ажлын хэсгийн ахлагч Содбаатар байгаа. Содбаатар гишүүн томилолттой байгаа учраас би танилцуулъя. 

Монгол Улсын Засгийн газраас 2018 оны 01 дүгээр сарын 12-ны өдөр Улсын Их Хуралд өргөн мэдүүлсэн Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төслийг Улсын Их Хурлын чуулганы хэлэлцүүлэгт бэлтгэх үүрэг бүхий ажлын хэсэг Улсын Их Хурлын гишүүн Содбаатараар ахлуулан гишүүн Баттөмөр, Ганбаатар, Жавхлан, Нарантуяа нарын бүрэлдэхүүнтэйгээр ажиллалаа. 

Ажлын хэсэг хоёр удаа хуралдсан байгаа. 2018 оны 01 дүгээр сарын 29-ний өдрийн хуралдаанаараа хуулийн төслийн талаар дэд ажлын хэсгийн бэлтгэсэн мэдээлэлтэй танилцлаа. Ажлын хэсэг хуулийн төслийн зүйл, хэсэг, заалтуудыг хэлэлцээд Банкны тухай хуульд нэмэлт, өөрчлөлт оруулах тухай хууль батлагдсантай холбогдуулан тус хуульд нийцүүлж зарим зүйл, заалтууд дахь нэр томьёог өөрчлөх саналууд гаргасан бөгөөд эдгээр саналаар саналын томьёоллоо боловсруулж Байнгын хорооны хуралдаанаар хэлэлцүүлэхээр шийдвэрлэлээ. 

Хэлэлцүүлгийн явцад ажлын хэсгийн зүгээс даатгалын нөхөн төлбөрийн хэмжээг тооцохдоо хадгаламж эзэмшигч бүрийн тухайн дансанд эзэмшиж байгаа нийт хадгаламжийн дүн болон гэрээний дагуу хуримтлагдсан хуулийн дүнг даатгалын тохиолдол бий болсон өдрөөр нэгтгэж хадгаламж эзэмшигчээс тухайн банкинд төлбөл зохих 90 хоногоос дээшхи хугацаа хэтэрсэн хүүгийн хамт хасаж тодорхойлно гэсэн асуудлаар Байнгын хорооны хуралдаан дээр дахин нягталж ярилцах талаар санал гаргасан болно. 

Улсын Их Хурлын чуулганы дэгийн тухай хуулийн 24 дүгээр зүйлийн 24.1-д заасныг үндэслэн зарчмын зөрүүтэй саналын томьёоллуудыг Байнгын хорооны хуралдаанаар хэлэлцүүлэх нь зүйтэй гэж ажлын хэсэг үзсэн тул Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай, Банкны тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил хянан шийдвэрлэх хуульд нэмэлт, өөрчлөлт оруулах тухай хуулийн төслүүдийн талаар ажлын хэсгээс гаргасан санал танилцуулгыг хэлэлцэн шийдвэрлэж өгнө үү. 

Анхаарал тавьсанд баярлалаа. 

Д.Дамба-Очир: - Дагалдах хуульд бас Хууль зүйн байнгын хороо санал, дүгнэлт гаргасан байна. Санал, дүгнэлтийг Ганбаатар гишүүн танилцуулна. Ганбаатар гишүүний микрофон өгье. 

Ж.Ганбаатар: - Баярлалаа. Эдийн засгийн байнгын хорооны дарга, эрхэм гишүүд ээ,

Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай, Зөрчил хянан шийдвэрлэх хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг Хууль зүйн байнгын хороо 2018 оны 01 дүгээр сарын 31-ний өдрийн хуралдаанаар хэлэлцлээ. 

Байнгын хорооны хуралдаанаар дээрх асуудлыг хэлэлцэх явцад Улсын Их Хурлын гишүүдээс санал гараагүй бөгөөд Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай, Зөрчил хянан шийдвэрлэх хуульд нэмэлт, өөрчлөлт оруулах тухай хуулийн төслийг Байнгын хорооны гишүүд олонхи нь дэмжсэн болно. 

Хууль зүйн байнгын хороо дээрх асуудлыг Монгол Улсын Их Хурлын чуулганы дэгийн тухай хуулийн 21 дүгээр зүйлд заасан журмын дагуу хэлэлцэж санал, дүгнэлтээ Эдийн засгийн байнгын хороонд хүргүүлэхээр тогтсон болно.

Байнгын хорооны эрхэм гишүүд ээ,

Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай, Зөрчил хянан шийдвэрлэх хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийсэн талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 
Д.Дамба-Очир: - Ганбаатар гишүүнд баярлалаа. Тэгээд ажлын хэсэг танилцуулъя. Санхүүгийн зохицуулах хорооны дарга Даваасүрэн, Монголбанкны Хууль зүйн газрын захирал Ганбат, Хадгаламжийн даатгалын корпорацийн гүйцэтгэх захирал Бум-Эрдэнэ, Сангийн яамны Санхүүгийн бодлогын газрын дарга Баттулга, Монголбанкны Хууль, эрх зүйн хэлтсийн захирал Эрдэнэхуяг, Сангийн яамны Хууль эрх зүйн газрын Худалдан авах ажиллагааны бодлогын хэлтсийн ахлах мэргэжилтэн Оргилсайхан, Сангийн яамны Санхүүгийн бодлогын газрын Санхүүгийн зах зээл, даатгалын хэлтсийн мэргэжилтэн Дөлгөөн, Хадгаламж даатгалын корпорацийн хуульч Амарбилэг эдгээр хүмүүс оролцож байна. 

Хэлэлцэж байгаа асуудалтай холбогдуулж асуух асуулттай гишүүд нэрсээ өгье. Уучлаарай, дахиад нэгийг аваад ирнэ гэсэн. Шүүмжлэлийг хүлээж авлаа. Оюунчимэг гишүүнээр тасалъя. Ганбаатар гишүүн асуултаа тавья. 

Ж.Ганбаатар: - Өглөө Хууль зүйн байнгын хороон дээр би бас асуусан. Тэгээд ахиад давтаж асууя. Корпорацид байгаа 317 билүү 337 тэрбум төгрөг байгаа юм байна лээ. Энэ үнэт цаас хэлбэрээр байгаа юм байна гэж би ойлгосон. 120 сая төгрөг хаашаа явсан бэ гээд би өглөө чамаас асуусан. Чи тэр талаар хариулаагүй л дээ. Тэгэхээр би тэр 120 тэрбум төгрөг хаашаа явав гэдгийг тодруулаад асууя. Энэ мөнгө хадгаламж эзэмшигчдээс авч байгаа мөнгөнөөс бүрдэж байгаа. Банк өгч байгаа ч гэсэн хадгаламж эзэмшигчдээс авч байгаа мөнгө. Банкны мөнгө гэдэг чинь хадгаламж эзэмшигчдийн мөнгө шүү дээ. Тэгэхээр энэ мөнгийг хадгаламж эзэмшигчдэд, бизнес эрхлэгчдэд өгч байгаа мөнгө шүү. Түүнээс биш хэдэн тооны банкнууд энэ мөнгийг цуглуулаагүй гэдгийг хэлье. 
Хоёр дахь асуулт бол энэ корпораци хэдэн тэрбум төгрөг цугласны дараа хуульдаа зогсоно гэсэн заалт байгаа юм бэ? Яг хэд болсных нь дараа шимтгэл авахаа болих юм бэ? Үүнийгээ асууя. 

Хоёрдугаарт, би өглөө Хууль зүйн байнгын хороон дээр санал хураалгах гээд болохгүй байсан. Одоо Эдийн засгийн байнгын хороон дээр зарчмын зөрүүтэй саналаар санал хураалгана гэж орж ирсэн байгаа. Яг гол зүйл нь юу вэ гэхээр Монголбанк, Санхүүгийн зохицуулах хороо банкнуудыг хянаж байгаа. Санхүүгийн зохицуулах хорооны дарга байх шиг байна. Тэгэхээр ахиад дээр нь энэ корпораци гэдэг байгууллага банкнуудыг хянах юм байна, шалгалт орох юм байна. Тэгэхдээ тодорхой чиглэлээр л гэж байна лээ л дээ. Ийм шаардлага байхгүй гэж би үзэж байна. Хэт нэг тал руу нь хавтгайлаад би 7-хон хоногийн өмнө банкнуудыг шүүмжилсэн хүн л дээ. Тэгэхдээ хэт нэг тал руу нь хэлбийлгээд банкийг шалгадаг байгууллага Монголбанкны ерөнхийлөгч бид маш сайн хянан шалгана, хууль баталж өгсөнд баярлалаа, ахиж зөрчил гаргахгүй. Монголын банкны тогтолцоо сайжирлаа гээд ингээд хэлсэн. Тэгэхээр ахиад энэ байгууллага дөрвөн зүйл заалтаар банкнуудыг хянан шалгах нь. Ахиад байцаагчийн орон тоо нэмэгдэх нь онцгой эрхтэй. Энэ бол дэмий зүйл гэж би үзэж байгаа юм.

Тийм учраас 25.1 дүгээр зүйлийг бүхэлд нь хасъя гэсэн саналыг оруулж байна. Энэ саналыг санал хураалгаж шийдвэрлэж өгөхийг Байнгын хорооны даргаас хүсье. Тэгээд хариулсны дараа тодруулъя. 

Д.Дамба-Очир: - Ганбаатар гишүүн зарчмын зөрүүтэй саналын томьёоллыг өгөөрэй. Асуултад хариулаад явъя. Хэн хариулах юм бэ? 2 номер ажлын хэсэг. 

Х.Бум-Эрдэнэ: - Ганбаатар гишүүний асуултад хариулъя. Тэр 120 тэрбум төгрөгтэй холбоотой асуудал ер нь нийтдээ эхний нэг асуудал нь 119 тэрбум төгрөг байгаа юм. Тэр юу байсан бэ гэхээр Хадгаламж банкийг татан буулгаад Төрийн банкинд нийлүүлэхтэй холбоотой асуудлаар тухайн үед Монголбанкнаас Хадгаламжийн даатгалын корпорациар дамжуулж Хадгаламж банкны эрх хүлээн авагчаас нөгөө актив пассивыг нь Төрийн банк руу шилжүүлсэнтэй холбогдуулж энэ мөнгийг хадгаламжийн корпорациар дамжуулж Төрийн банкинд олгосон ийм мөнгө байгаа. Тэгээд энэ мөнгө Хадгаламж банкны эрх хүлээн авагч дээр Хадгаламжийн даатгалын корпораци талаасаа авлага, нөгөө талдаа Монголбанкинд өглөгтэй гэсэн хэлбэртэй явж байгаа. Тэгэхээр энэ Хадгаламж банкны шилжүүлэгтэй холбоотой асуудалтай гарсан юу байгаа. 

Нөгөө асуудал нь 85 тэрбум төгрөгийн асуудал байгаа юм. Тэр бас адилхан Хадгаламж банкийг Төрийн банкинд шилжүүлсэнтэй холбогдуулж Төрийн банк дээр өөрийн хөрөнгө дээр үүссэн дутагдлыг нөхөх зорилгоор 85 тэрбум төгрөг өгсөн. Энэ нь холбогдох гэрээ Сангийн яам, Монголбанктай болоод тэр Төрийн банктай байгуулсан гэрээнийхээ юугаар баталгаажсан байгаа. Энэ нь ямар асуудал үүсэх вэ гэхээр Төрийн банк хувьчлагдахаар хувьчлагдсан орлогоос Төрийн банкны 75 хувь нь буюу тэр Хадгаламжийн даатгалын корпорацийн нэр дээр бүртгэлтэй байгаа учраас хувьчлагдсаны дараа энэ мөнгө төлөгдөнө гэсэн ийм байдалтай байгаа. 

Сангийн хөрөнгө зогсох уу гэдэг асуудал асуусан. Сангийн хөрөнгө яг манай хуульд бол нийт банкинд байгаа харилцах хадгаламжийн дүнгээс 10 хувьтай нь тэнцэх хэмжээний мөнгө санд хуримтлагдвал хураамж авахыг нь зогсоож болно гэсэн тийм заалттай байгаа. Тэгэхээр өөрөөр хэлбэл, бид нар нийт банкны системд 17 их наяд байгаа үед 10 хувьд хүрнэ гэдэг нь юу гэсэн үг вэ гэхээр 1.7 их наяд хүрнэ. Хуульд заасан шаардлагаа хангах юм байна гэж үзэж байгаа. Тэгэх юм бол Сангийн хөрөнгийг тодорхой хэмжээгээр зогсоож болно гэсэн ийм ойлголттой байгаа. 

Д.Дамба-Очир: - Ганбаатар гишүүн тордуулъя.

Ж.Ганбаатар: - Баярлалаа. Тэр хяналт шалгалттай холбоотой зүйл дээр чи нэг байр сууриа илэрхийлээч танайхаас. Намайг дуусахаар хариулна. Хоёрдугаарт танайх хэдэн хүнтэй юм бэ? Хяналт шалгалт тавина гээд илүү зардал гаргаад хэдэн орон тоо нэмэх вэ, бас л бизнесийн байгууллага л даа. Хяналт шалгалт багадаагүй гэж үзэж байгаа учраас хэдэн орон тоо нэмэх гээд байна вэ? Танай цалингийн сан хэд юм бэ? Би хувийн асуулт асуумааргүй байна л даа. Энэ гуравт хариулаарай.

Д.Дамба-Очир: - 2 номер хариулъя. 

Х.Бум-Эрдэнэ: - Хяналт шалгалттай холбоотой өөрийнхөө байр суурийг илэрхийлье. Ер нь бол манай хийх гэж байгаа хуулийн зохицуулалттай төслөөр орж ирж байгаа хяналт шалгалтын хүрээнд бид нар Монголбанкны хяналт шалгалттай давхардахгүй гэж үзэж байгаа нэгдүгээрт. Хоёрдугаарт бид нар их өргөн хүрээтэй хяналт шалгалтыг мэдээж хийхгүй. Яагаад хийхгүй вэ гэхээр 25.1 дүгээр зүйл корпорацийн хяналт гээд орчихсон энэ дотор 4 төрөл дээр бид нар хяналт шалгалт хийх хэрэгтэй байгаа. Тэр нь манай үндсэн үйл ажиллагаатай холбоотой. Нэгдүгээрт хураамж төвлөрүүлэхтэй холбоотой банкнуудаас авч байгаа тайлан мэдээллээ банкнуудаас гаргуулан авсан. Тэр нь үнэн зөв эсэх тэгээд хураамж төлөлт нь ном журмын дагуу байсан уу, үгүй юу. Хэрвээ даатгалын тохиолдол үүсвэл нөхөн төлбөр олгох ажиллагаанд хяналт тавихтай холбоотой ийм асуудлууд байгаа юм. Тэгээд одоогийн байдлаар бид нар 29 хүнтэй ажиллаж байна. Яг хураамжаар тайлан мэдээгээ шаардаж авдаг нэг хүн, нөхөн төлбөртэй холбоотой асуудал дээрээ нэг хүн ингээд ажиллаж байгаа. 

Миний хувийн бодол одоогийн байдлаар бид нар энэ хүрээндээ банкнууд жишээ нь, бид нар хяналт шалгалт хийлээ гэхэд үүн дээр банкны системд хяналт шалгалт хийх олон хүн нэмэгдэхгүй гэж үзэж байгаа. Ер нь манай хорооны корпорацийн бүтэц, орон тоо юмыг даатгалын үндэсний хороо баталдаг. Үндэсний хороогоор магадгүй хяналт шалгалттай холбогдуулж орон тоо, бүтцийн асуудал хэлэлцэгдэх байх. Тэгэхдээ миний хувийн бодол бол эндээс хоёроос гурван хүн ажиллах байх гэсэн бодолтой байна. Цалингийн сангийн хувьд бол өнөөдрийн байдлаар манайх 900 сая төгрөгийн цалингийн сантай байгаа. Жилийн.

Д.Дамба-Очир: - Бум-Эрдэнэ чи нэгдүгээрт хувийн бодлын асуудал ярьж болохгүй. Чи корпорацийнхаа үүднээс л хууль хэрэглэх тэр утгаараа л ярих хэрэгтэй. Хоёрдугаарт би нэг юм асуугаад байна шүү дээ. Өмнө нь буруу зөрүү мэдээлэл өгч байсан тийм тохиолдлууд банкнууд байгаа юм. Тэгээд түүнийх нь дагуу та нар улсын байцаагчийн эрх авах гээд байгаа юм уу, үгүй юм уу? Тийм тохиолдлуудыг цэгцлэх гээд байгаа юм уу, тийм юм гарсан юм уу гэж асуугаад байгаа юм. Ер нь тэгж хариулж, асуухгүй бол болохгүй. Баттөмөр гишүүн нэмээд хариулаад явъя ажлын хэсэг.

Б.Баттөмөр: - Ганбаатар гишүүний асуултад нэмж хариулъя. Энэ банкны энэ Хадгаламжийн даатгалын корпорацийн хяналт шалгалттай холбоотой асуудлыг ажлын хэсэг дээр хэд хэдэн удаа ярьсан юм. Ярьж байгаад би яг өөртөө чинь адилхан саналтай байсан. Яах вэ, Санхүүгийн зохицуулах хороо банкны үйл ажиллагаанд ороод хянаад шалгаад байх юм байхгүй. Монголбанкны хяналтын хороо гэж байгаа. Монголбанкны хяналтын хороо энэ хяналт шалгалтыг хийж болдоггүй гэсэн байдлаар үзсэн. Тэгээд ер нь олон талаасаа ярьж байгаад энэ Дэлхийн хадгаламжийн даатгалын холбоо гэж байдаг. Энэ холбооноос манайх Ази Номхон далайн бүс нутгийн холбоонд хамаардаг. 16 төрлийн зөвлөмж өгсөн байдаг юм байна лээ. Энэ дотор хяналт шалгалтын асуудал бол бас том зөвлөмжийн хэсэг орсон ийм асуудал байдаг юм. Тэгээд ер нь ярьж байгаа Хадгаламжийн даатгалын корпораци бол 2-3 хүний бүрэлдэхүүнтэй байна. 

Энэ өөрөөр хэлбэл, эрсдэл тооцоод тухайн банкны үйл ажиллагаанд эрсдэл гарч болзошгүй гэж үзсэн тохиолдолд банкинд шууд хяналт шалгалт хийх эрхийг нь энэ хуулиар өгч байгаа. Ингэж оруулах нь зүйтэй гэж томьёолоод оруулчихсан яваад байгаа юм. Үүнийг хэлэлцүүлгийн явцад яривал яах юм бэ, банкны хяналт шалгалтын хороо тусдаа өөр байгууллагын хувьд яг энэ байгууллагатай уялдаж ийм хэмжээнд ажиллаж чадах уу, үгүй юу. Ярьж байгаад бид нар энд олон хүн байхгүй Санхүүгийн зохицуулах хорооны дарга нь ерөнхий байцаагч байна, үүнийг Монголбанкны ерөнхийлөгч ерөнхий байцаагчийн эрхийг олгоё, 2-3 хүнд нь үндэсний хороо гээд байгаа шүү дээ. Хадгаламжийн даатгалын үндэсний хороо гээд тэр хороо нь өгөөд явъя гэсэн ийм зохицуулалттай явъя гэсэн. Ийм байдлаар томьёолж оруулж ирсэн юм. 

Д.Дамба-Очир: - Хадгаламжтай холбоотой асуудлаар харьцана гэж ойлгож байгаа шүү дээ тийм ээ? Жавхлан гишүүн микрофон өгөөд байх даа. 

Б.Жавхлан: - Би корпорацийнханд тусалж нэмж санаа хэлье. Хяналт шалгалтынхаа хэлбэрийг хольж хутгаад байх юм. Хадгаламжийн даатгалын корпорациас улсын байцаагч гэж эрх аваад шалгалт хийх гэж байгаа хүмүүс зөвхөн хадгаламжийнхаа тооцоололтой холбоотой хяналт шалгалт хийнэ шүү дээ. Түүнээс биш эрсдэлд суурилсан банкны хяналт шалгалтыг Төв банк хийдгээрээ хийнэ. Цаашдаа ч хийнэ. Түүнд Хадгаламжийн даатгалын корпораци одоохондоо хутгалдах арай болоогүй байгаа. Америкийн FDIC шиг болоод ирсэн цагтаа 10-30 жилийн дараа тэгж ярьж болох юм. Одоохондоо арай эрт байгаа. Тийм учраас банкны хяналт шалгалт наадах чинь биш. Гуравхан байцаагч гарч ирээд бүх банкийг шалгадаг юм биш. Тэгж чадах ч үгүй. 

Төв банкны банкнуудад тавьсан хяналт шалгалт бол Төв банк дээрээ байдгаараа байна. Зөвхөн Хадгаламжийн даатгалын корпораци банкнуудын хоорондын эдийн засгийн харилцаа болох зөвхөн тэр даатгагдсан хадгаламжийнхаа тооцоолол дээрээ энэ 3 байцаагч ажлаа хийнэ. Энэ тооцоо нь зөв байна уу, буруу байна уу, банк нь дутуу гаргасан байна уу, илүү гаргасан байна уу гэдгийг улсын байцаагчийн эрхтэй хянан шалгагч нар ажлаа хийнэ гэсэн үг. Түүнээс биш тэр эрсдэлд суурилсан Төв банкнаас тавьдаг тэр шалгуур үзүүлэлтүүдийг шалгадаг улсын байцаагчид энэ биш. Ингэж ойлгох хэрэгтэй. 

Д.Дамба-Очир: - Ганбаатар гишүүнд 1 минут өгөөд байх. 

Ж.Ганбаатар: - Баярлалаа. Уучлаарай, би бас тайлбар хийх нь зөв гэж бодлоо. Ер нь бол Монголбанк угаасаа шалгадаг юм байна лээ дээ. Мэдээллээ бие биедээ дамжуулдаггүй. Тэгээд адилхан төрийн байгууллага шүү дээ. Адилхан төрийн байгууллагад шалгалт хийгээд бие биедээ мэдээллээ өгчих л дөө. Тэгээд ингээд төрийн мөнгөөр тоглоод суугаад байж болохгүй шүү дээ. Хадгаламжийг нь нэг байгууллага шалгадаг бусдыг нь нэг байгууллага шалгадаг. Ингээд ийм байж ерөөсөө болохгүй. Тийм учраас наад корпораци гэдэг чинь хэрэггүй, хяналт шалгалт чинь хэрэггүй. Та нар яг утга санаатайгаа авцалдахгүй байгаа шүү дээ. Даатгана гэж байгаа шүү дээ, огт авцалдахгүй байгаа юм. Тийм учраас гишүүд миний гаргасан санал.

Д.Дамба-Очир: - Ундармаа гишүүн асуултаа тавья. 

Б.Ундармаа: - Баярлалаа. Тэгээд өнөөдөр Банкин дахь мөнгөн хадгаламжийн даатгалын тухай хууль маань цаг үеэ олсон чухал нэмэлт, өөрчлөлтүүдийг оруулж ирж байна гэж бодож байна. Өнөөдөр Монголын маань эдийн засагт хамгийн чухал байгаа зүйлийн амин гол зүйл нь санхүүгийн зах зээлийг тогтвортой байлгах. Бид хямралаас гарах гээд эдийн засгийн өсөлттэй, хэмнэлттэй, олон улсын байгууллагуудын дэмжлэгтэй ингээд бүгд Засгийн газар, Их Хурал чармайгаад ажиллаж байна. Энэ цаг үе дээр хамгийн чухал зүйл маань санхүүгийн зах зээлийг тогтвортой байлгах.

Би нэг зүйлийг хэлэх гэж байгаа юм. Ер нь Төв банк сайн ажиллаж байгаа. Тэр дундаа Төв банкны хяналт шалгалтын газар маш сайн ажиллаж байгаа. Би яагаад үүнийг хэлж байгаа вэ гэхээр хадгаламж эзэмшигчдийн мэдээлэл, мөн аж ахуй нэгж, хувь хүний хадгаламжууд хангалттай энэ мэдээллүүд зөв зохистой байдаг. Даатгалын корпорацид ч гэсэн энэ дагуу хангалттайгаар даатгуулсан хураамжаа юмнуудаа бүгдийг нь төлдөг. Үүнийг нууж хаах ямар ч боломж байхгүй. яагаад вэ гэхээр бүх систем маань өөрөө ил тод, Төв банкны хамгийн гол үйл ажиллагаа маш сайн байгаа. Үүнийг бид олон удаагийн хууль гаргах явцад мөн Төв банк дээр ажиллах байхад өмнө нь ч гэсэн санхүүгийн мэдээллүүдийг та бүгдээс авч байхад маш зөв мэдээлэлтэй, маш сайн байсан гэдгийг онцолж хэлж байна. 

Тэгээд нэг зүйлийг нэмж хэлье. Энд цаг хугацааны хувьд жаахан тулгамдсан юм шиг байна. Редакцийн болон найруулгын үг, үсгийн тийм засварууд байна. Тэгээд тэр дээр жишээлбэл “бусад” гэдэг үгийг нэмэх ч юм уу, мөн сангийн хөрөнгийг зарцуулах тал дээрээ заалтууд байгаа мөртлөө бүрдүүлэх тал дээрээ тодорхой юунууд нь байхгүй байх жишээтэй. Тэгвэл бид нар санхүүгийн зах зээлийг хамгийн гол нь тогтвортой байлгах гэж даатгалын систем маань энэ маань ажиллаж байгаа учраас бүрдүүлэх тал дээр гэсэн үг үсэг найруулгын ийм саналуудыг би өгч байна. Миний үг бол санал шүү даргаа. 

Д.Дамба-Очир: - Санал уу Ундармаа гишүүнээ? Асуулт байхгүй тиймээ. Оюунчимэг гишүүн асуултаа тавья. 
М.Оюунчимэг: - Сая даатгалын корпорацийн банкин дахь хадгаламжийг хянахтай холбоотой 4 төрлийн хяналт тавина гээд ярьж байна л даа. Яг одоо тулгараад байгаа нэг юмыг асууя эхлээд үндсэн юм асуухаасаа өмнө. Энэ хувь хүний орлогын албан татварын хувь хэмжээг шатлалаар авах болсонтой холбоотойгоор банкин дахь хадгаламжаас шатлалаар татвар авах гээд банк татварын газруудын хооронд нэлээд будилаан үүсэж эхэлсэн байна шүү дээ. Та үүн дээр хяналт тавьсан уу? Үүн дээр Төв банк ч гэсэн Санхүүгийн зохицуулах хороо, Хадгаламжийн корпораци мэдээлэлтэй байна уу? Энд тодорхой хариулт өгөөч гэж хэлмээр байна. Хоёрдугаарт энд ойлгомжгүй юм яриад байна л даа. Ер нь энэ хадгаламжийн корпорацийг эртээд чуулган дээр хэлэлцэх эсэхийг нь ярьж байхад харж байна, одоо энд ч харж байна. Байцаагчийн эрхийг Монголбанкнаас олгоно, тэр төлөөлөгчийг нь томилоход Төв банк санал болгосноор олгоно гээд тэгсэн хэрнээ сая энэ Төв банктай огт хамаагүй банкинд бид өөрсдөө бараг би дааж хяналт хадгаламжид тавиад явна гээд өөрсдөө бие дааж хяналт тавих боломж байгаа юм уу? Хэрвээ Төв банкинд эрхийг нь олгоод Төв банк төлөөлөгчийг нь санал болгож байгаа тохиолдолд. Тэгэхээр ер нь корпораци гэж өөрөө байх хэрэг байгаа юм уу? 

Сая бид гар банкин дахь энэ өөрчлөлтөөр Төв банкинд хяналтын хороо гээд байж байна. Тэгэхээр нэмэлт, өөрчлөлтөөр эсвэл тодорхой болгоод тэр улсын байцаагчийн эрхийг нь Төв банк олгодог биш, өөр газраас олгодог ч юм уу, хаанаас гэдэг юм бэ юуг нь олж байгаад эсвэл доторх хүмүүсийн санал болгох, Төв банкнаас санал болгодоггүй Санхүүгийн зохицуулах хороо гэдэг юм уу эсвэл өөр газраас санал болгож байвал харин энэ чинь яг иргэдийн хадгаламж дээр хяналт тавьж байна уу? Даатгалын корпорацийн санд байгаа мөнгийг зөв зарцуулж байна уу, үгүй юу гэх мэт тодорхой хяналт тавьж чадах юм биш үү. Хоёр янзын юм тайлбарлаад яваад байгаа байхгүй юу. Үүнийг ч гэсэн нэмэлт, өөрчлөлтөөр тодорхой болгох хэрэгтэй шүү дээ. Үүн дээр хариулт өгөөч гэж хэлмээр байна. Хэн хариулах уу? Ажлын хэсэг 3 номер хариулчих. 

Ө.Баттулга: - Сангийн яамны Санхүүгийн бодлогын газрын дарга Баттулга байна. Хүн амын орлогын албан татварын хувьд татварын хуульд зааснаар банкны мөнгөн хадгаламжийн хүүгийн орлого өмнө нь татваргүй байсан. Тэгээд өнгөрсөн 4 сард батлагдан төсвийн тодотголтой хамт батлагдсан хуулиар энэ 10 хувийн татвар оногдуулсан байгаа. Тэгэхээр хадгаламжийн хүү, ер нь хүүгийн орлогын татвар 10 хувиар тооцогдоод явж байгаа. Бусад орлого нь шатлалаараа тооцогдоод явж байгаа гэж ойлгож байгаа. Одоо цалингийн орлого нь өмнө нь шатлалаар тооцогдоод явж байгаа. Хадгаламжийн хүүгийн орлого 10 хувиараа тогтмол дүнгээр тооцогдоод явж байгаа тогтмол хувиар. 

Д.Дамба-Очир: - Лхагвасүрэн 1 номер хариулаач. Оюунчимэг эхлээд хариултаа сонсчих. Болохгүй бол тодруулчих. 

Б.Лхагвасүрэн: - Оюунчимэг гишүүний асуултад хариулъя. 4 дүгээр сарын 01-нээс эхлээд хадгаламжийн хэмжээ заахгүйгээр шууд 10 хувиар татвар авдаг болсон. Түүнээс 4 дүгээр сарын 01-нээс өмнө 100 саяас дээшхи хадгаламжид 10 хувийн татвар байсан бол одоо үлдэгдэл нь ямар дүн байхаас үл хамаараад 10 хувийн татвар авч байгаа. Энд шатлал байхгүй байгаа гэж ойлгож байгаа. 

Д.Дамба-Очир: - Оюунчимэг гишүүн тодруулъя. 

М.Оюунчимэг: - Тэгэхээр Төв банк арилжааны банкнуудын хооронд уялдаа холбоо тааруу байгааг харуулаад Сангийн яам. 10 хувийн татвар авч байгааг бид на бүгдээрээ мэдэж байгаа шүү дээ, 4 дүгээр сарын 01-ний өөрчлөлтөөр сая болиулах гээд бид яриад яаж байгаа. Гэхдээ арилжааны банкнууд дээр татвараас саяын шатлалтай үүдээд хадгаламжийн хүүгээс шатлалаар татвар авна гээд асуудал үүсээд байна гээд арилжааны банкнуудаас бид нар руу утасдаад үүн дээр та нар яаж өгөөч эсвэл татварын газар дунд нь юу үүсгээд байна уу, эсвэл юу болоод байна гээд арилжааны банкнуудаас утасдаад байгаа байхгүй юу. Бид нартаа ирж хүртэл уулзаад байна. Тэгээд сая манай Байнгын хороон дээр шатлалыг болиулах дээр ярьсан чинь яг тэр шатлалаар ганц хадгаламжийн хүү гэлтгүй энд тэндгүй үүнийг чинь гуйвуулаад 14 төрлийн зүйлээс ингээд шатлалаас татвар авна гэж байгаа юм. Нэг нь банкин дээр хадгаламжаас шатлалаар авна гэсэн асуудал үүсгээд нэлээд маргаан гарсан байна лээ. Үүн дээр анхаарлаа тавиарай. Одоо та нар мэдээлэл ч үгүй явж байна шүү дээ, тийм юм байхгүй байна гээд. 

Д.Дамба-Очир: - Оюунчимэг гишүүн ээ, арилжааны банк над руу утасдаад гэж ярьж болохгүй байх. Тийм учраас арилжааны банкныхан хэн нэгэн Улсын Их Хурлын гишүүд рүү утасдаад болохгүй нэгдүгээрт. Хоёрдугаарт, би нэг юм хэлье. Энд сая шатлалтай холбоотойг юмыг олигтойхон тайлбарлаад байх тийм юм байгаа юм уу татварынх нь асуудал. Хэн хариулах юм бэ? Сангийн яам 4 номерыг өгөөд байх даа. 4 номер. Нэрээ хэлээд яваарай. 

Ж.Оргилсайхан: - Сангийн яамны хуулийн ахлах мэргэжилтэн Оргилсайхан Оюунчимэг гишүүний асуултад хариулъя. Яг энэ Банкин дахь мөнгөн хадгаламжийн хүүгийн орлогоос авч байгаа татвар бол шатлал байхгүй. Тэгш 10 хувиараа авч байгаа. Шатлалтай орлогын хувьд банкнуудаас магадгүй ярьж байгаа асуудал нь юу вэ гэхээр цалин хөлстэй холбоотой асуудал дээр банкнууд харьцангуй өндөр цалин хөлс авч байгаа дунджаас өндөр. Тэр дээр шатлалтай татвар хамаараад явж байгаа учраас энэ асуудлаар банкнуудаас магадгүй Өргөдлийн байнгын хороонд хандсан байж магадгүй. 

Д.Дамба-Очир: - Гишүүд асуулт асууж, хариулт авч дууслаа. Одоо ажлын хэсгийн томьёоллуудаар сая 10 минутаа авчихсан шүү дээ. Та нар олигтойхон хариулаад байх хариултаа аваагүй байна гээд байх юм. 1 номер Лхагвасүрэн хариулаад байх даа. Оюунчимэг гишүүний микрофоныг өгөөд байх даа.

М.Оюунчимэг: - Нэгд Дамба-Очир даргаа утасдсан тухай яриагүй, надтай ирж бүгд уулзсан. Яагаад вэ гэхээр Өргөдлийн байнгын хороон дээр өргөдөл ирсэн. Хоёрдугаарт, энэ Байнгын хорооноос харж байхад 13 төрлийн татвар дээр асуудал үүсээд байгаа юмны нэг нь хадгаламжийн хүү дээр байгаа. Та нар юмаа жаахан судал. Гараад байна гэж байна тэр нь дандаа саяын цалингийн тухай биш. Гуйвуулаад яваад байна татвар дээр. Өчигдөр татварын газрын дарга Занданбат хүртэл үүн дээр тийм асуудал гарсан, бид нар энэ асуудал байж болохгүй, үүнийгээ цэгцэл гэж үүрэг өгсөн гэж хэлж байна. Тэгэхээр үүн дээр та нар мэдээлэлгүй явж байгаа байхгүй юу. Дахиад судал ажлаа хий, тэгж хэл. Түүнээс хувь хүний орлогын албан татвар 10 хувьтай байгааг 10 хувиар 4 дүгээр сарын 01-нээс явж байгааг хүн бүхэн мэдэж байгаа. Мэдээлэл өгөөд байхад өөрсдөө ямар ч мэдээлэлгүй ингэж явж болохгүй шүү дээ. 

Хоёрдугаарт би тэр корпорацийн зохион байгуулалттай холбоотой асуудлаар асуусан байгаа байцаагчийн эрхтэй холбоотой асуулт түүнд хариулт авъя. 

Д.Дамба-Очир: - 1 номер Лхагвасүрэн. 

Б.Лхагвасүрэн: - Оюунчимэг гишүүний асуултад хариулъя. Тэгэхээр өнөөдрийн энэ Банкин дахь мөнгөн хадгаламжийн даатгалын тухай хуульд орж ирж байгаа өөрчлөлтийн нэг шинэ хэсэг нь улсын байцаагчтай холбоотой заалт байгаа юм. Хадгаламжийн даатгалын корпорацид заримдаа ийм эрх авах зайлшгүй шаардлага гардаг л даа. Тэр нь Хадгаламжийн даатгалын корпорацийн цуглуулж байгаа хураамж нь өөрөө банк нийт татан төвлөрүүлсэн хөрөнгийн хэмжээ дээр тодорхой хувиар тооцож шимтгэл авдаг юм. Тэгэхээр тэр суурийг тооцож байгаа дүн нь өөрөө үнэн зөв дүн байна уу, буруу дүн байна уу гэдэг дээр нэлээн маргаан гардаг л даа. Энэ үүднээс Хадгаламжийн даатгалын корпораци тоон мэдээллийг шалгах шаардлага гарч ирдэг юм. Тэр үүднээсээ улсын байцаагчийн эрх авъя гэдэг хүсэлт гаргасан. Үүнийхээ дагуу Монголбанкны ерөнхийлөгч улсын байцаагчийн эрхийг нь өгөөд 3-аас хэтрэхгүйгээр улсын байцаагч байж болох юм гэдэг тал дээр Монголбанк дэмжиж ажилласан.

Гол нь тооцоолол өөрөө яагаад үнэн зөв байх шаардлагатай вэ гэхээр банк бол хуримтлалын хөрөнгө нь өөрөө нэг системийн аюулгүй байдлыг хамгаалах гол нөөц сан байдаг учраас энэ санд дутуу төлөх юм уу тоон мэдээллийг буруу өгөх магадлал байдаг гэдэг үүднээсээ заавал нягтлах шаардлага гарч ирнэ. 

Д.Дамба-Очир: - Санал хурааж эхэлье. Зарчмын зөрүүтэй саналын томьёоллуудыг уншиж эхэлье. 

1.Төслийн 1 дүгээр зүйлийн 1.1 дэх хэсгийг доор дурдсанаар өөрчлөн найруулах:

“3.1.8.“санхүүгийн дэмжлэг” гэж банкны бүтцийн өөрчлөлтийн арга хэмжээний хүрээнд банкны актив, пассивыг шилжүүлэн авч байгаа банкинд актив, пассивын зөрүүг нөхөх зорилгоор Хадгаламжийн даатгалын корпорациас мөнгөн хөрөнгө шилжүүлэхийг;” гэж. Үүн дээр жаахан өөрчлөлт хийсэн байхаа? Тэгвэл ажлын хэсгийг ахалж байгаа Баттөмөр гишүүний микрофон өгье. 

Б.Баттөмөр: - Энэ ажлын хэсэг дээр ярьж байгаад санхүүгийн дэмжлэг гэж банкны бүтцийн өөрчлөлтийн арга хэмжээний хүрээнд банкны актив пассивын зөрүүг нөхөх зорилгоор гэж ингэж оруулсан юм. Үүн дээрээс валютын сантай ярьсан дэд ажлын хэсэг ярьж байгаад үүн дээр эсвэл нөхөх гэдгийн хойд эсхүл тусгай зориулалтын банкны өөрийн хөрөнгөд хөрөнгө оруулах зорилгоор Хадгаламжийн даатгалын корпорациас мөнгөн хөрөнгө шилжүүлэхийг гэж ингэж оруулъя гэсэн байгаа. Зарчмын зөрүүтэй саналыг бичээд өгсөн байгаа. 
Д.Дамба-Очир: - Эсхүл тусгай зориулалтын банкны өөрийн хөрөнгөд хөрөнгө оруулах гэж тодотголтойгоор тийм ээ? Саналыг хураая гэж байна. Санал хураалт явуулъя. Санал хураая гишүүд кнопоо. 

81.8 хувиар уг санал дэмжигдлээ.

2.Төслийн 1 дүгээр зүйлийн 1.3 дахь хэсгийн “хөрөнгө шилжүүлсэн” гэснийг “санхүүгийн дэмжлэг үзүүлсэн” гэж өөрчлөх. Санал хураалт. 

Санал 90.9 хувиар дэмжигдлээ.

3.Төслийн 1 дүгээр зүйлийн 1.6 дахь хэсгийн “17.5.Банкийг нэгтгэх, нийлүүлэх,” гэсний дараа "банкны бүтцийн өөрчлөлтийн арга хэмжээний хүрээнд банкны актив, пассивыг” гэж нэмэх. Санал хураалт.

90.9 хувиар уг санал дэмжигдлээ.

4.Төслийн 1 дүгээр зүйлийн 1.7 дахь хэсгийг доор дурдсанаар өөрчлөн найруулах:

“21.1.7.энэ хуульд заасан бүрэн эрхийнхээ хүрээнд банкинд хяналт шалгалт хийх;

21.1.8.энэ хуульд заасан мэдээллийг солилцоход шаардагдах програм хангамжийн бүрэн бүтэн, бэлэн байдлыг корпораци нь тогтмол шалгах.” Санал хураалт явуулъя.

Уг санал 100 хувиар дэмжигдлээ. 

5.Төслийн 2 дугаар зүйлээс  9 дүгээр зүйлийн 9.1 дэх хэсгийн “тухайн банкинд төлбөл зохих” гэсний дараа “90 хоногоос дээш хугацаа хэтэрсэн” гэж гэснийг хасах. Үүн дээр ажлын хэсэг өөр санал гаргасан байх тийм ээ? Татаж авсан дээр байх энэ саналыг. Та микрофонд хэлчих үү? Баттөмөр гишүүний микрофоныг өгье. 

Б.Баттөмөр: - 5 дахь санал тийм ээ? Төслийн 2 дугаар зүйлээс  9 дүгээр зүйлийн 9.1 дэх хэсгийн “тухайн банкинд төлбөл зохих” гэсний дараа “90 хоногоос дээш хугацаа хэтэрсэн” гэдгийг хасъя гэснийг ажлын хэсэг татаж авъя гэж байгаа юм. Хуучнаараа үлдэнэ гэсэн үг. 
Д.Дамба-Очир: - Ажлын хэсэг энэ саналыг татаж авч байна. Хуучнаараа үлдэнэ гэсэн үг 

6.Төслийн 3 дугаар зүйлийн 3.1 дэх хэсгийн “банкны шилжүүлгийн арга хэмжээний үед” гэснийг “банкны актив, пассивыг шилжүүлэх, тусгай зориулалтын банк байгуулах үед” гэж өөрчлөх. Санал хураалт явуулъя. 

Санал 90.0 хувиар дэмжигдлээ. 

7.Төслийн 3 дугаар зүйлийн 3.5 дахь хэсгийн “шилжүүлгийн арга хэмжээний үед банкны актив, пассив, өөрийн хөрөнгийн зөрүүг нөхөх зорилгоор” гэснийг “бүтцийн өөрчлөлтийн арга хэмжээний хүрээнд банкны актив, пассивыг” гэж өөрчлөх. Санал хураалт явуулъя. Үгүй өөр.

Санал 90.0 хувиар дэмжигдлээ. 

8.Төслийн 3 дугаар зүйлийн 3.7 дахь хэсгийг доор дурдсанаар өөрчлөн найруулах:

“14.4.Энэ хуулийн 14.1-д заасан аргачлалыг Монголбанк, санхүү, төсвийн асуудал эрхэлсэн төрийн захиргааны төв байгууллагын саналыг үндэслэн Хадгаламжийн даатгалын Үндэсний хороо батлах бөгөөд банкны эрсдэлийн түвшинг тооцохдоо банкинд хийсэн хяналт шалгалтын үнэлгээ, банкны хадгаламжийн хүүг харгалзан үзэж болно.” Ажлын хэсэг. Санал хураалт явуулъя. 

100 хувиар санал дэмжигдлээ.

Ганбаатар  гишүүн саналаа татаад авчих юм уу? Яах юм бэ? Өмнө нь санал хураагаад явчихлаа шүү дээ, дэмжигдсэн учраас би тэгээд байна л даа. Тэгвэл санал хураая. Өмнө нь санал хураагаад дэмжигдсэн учраас таны үүн дээр зөрчилдөх юм байна гэж байгаа юм. 

“251.1 дүгээр зүйлийг бүхэлд нь хасах:

Дээрх өөрчлөлттэй холбогдуулан Зөрчлийн тухай хуульд зохих өөрчлөлтийг оруулах. Улсын Их Хурлын гишүүн Ганбаатар Жижиг дунд үйлдвэрлэлийн дэд хорооны дарга, Улсын Их Хурлын гишүүн. Ганбаатар гишүүний саналыг дэмжье гэж санал хураалт явуулъя. Санал хураалт нь яваагүй байна. 

Санал дэмжигдсэнгүй. 

Баттөмөр гишүүний санал байна. Саналын томьёолол. 

Төслийн 1 дүгээр зүйлийн 1.8 дахь хэсгийн “251.4.Хяналт шалгалтын явцад илрүүлсэн зөрчлийг” гэсний дараа “Зөрчлийн тухай” гэж нэмэх. Дэмжье гэдгээр санал хураалт явуулъя. Найруулгын шинж чанартай санал хураалт явагдах юм. 

80.0 хувийн саналаар уг санал дэмжигдэж байна. 

Баттөмөр гишүүний 2 дахь санал байна. Саналын томьёолол. 

Төслийн 1 дүгээр зүйлийн 1.8 дахь хэсгийг “251.2.Корпорацийн Гүйцэтгэх захирал нь улсын ахлах байцаагч байх бөгөөд улсын ахлах байцаагчийн эрхийг Монголбанкны ерөнхийлөгч, улсын байцаагчийн эрхийг Үндэсний хороо олгож цуцална.” гэж өөрчлөх. Санал хураалт явуулъя. Дараад бичсэн учраас уншигдах. 

90.0 хувиар уг санал дэмжигдэж байна.

Зарчмын зөрүүтэй саналын томьёоллуудаар санал хурааж дууслаа. Байнгын хорооны санал, дүгнэлтийг Улсын Их Хуралд Баттөмөр гишүүн танилцуулна. Эхний хэлэлцүүлэх ажил ингээд дууслаа. Баярлалаа. 

Дараагийнхаа хэлэлцэх асуудалд оръё. Лхагвасүрэн гээд бүгд байж байна шүү. Энд зээлийн хүүтэй холбоотой асуудал ярих гээд байгаа юм. Монголбанк байж байна, ерөнхийдөө ажлын хэсгийнхэн бүгдээрээ байж байсан нь дээр юм байна. Та нар үүнтэй холбоотой юмнууд яригдах юм байна. 

Байнгын хорооны тогтоолын төслийг та бүхэнд өнгөрсөн 5 дахь өдөр тараасан байгаа. Үндсэндээ 3-4 хонож байна. Тэгээд гишүүд сууж байгаарай.

Ингээд чиглэл өгөх тухай Монгол Улсын Их Хурлын тухай хуулийн 21 дүгээр зүйлийн 21.5 дахь хэсэг, Эдийн засгийн байнгын хорооны 2017 оны 12 дугаар сарын 08-ны өдрийн 22 дугаар тогтоолоор байгуулагдсан ажлын хэсгийн санал, дүгнэлтийг үндэслэн Эдийн засгийн байнгын хорооноос тогтоох нь:

1.Банкны зээлийн хүүг бууруулах, зах зээлийн орчин бүрдүүлэх талаар дараахь арга хэмжээ авахыг Монгол Улсын Засгийн газар /У.Хүрэлсүх/, Монголбанк /Баяртсайхан/, Санхүүгийн зохицуулах хороо /С.Даваасүрэн/-нд чиглэл болгосугай.

1/ Монгол Улсын санхүүгийн зах зээлийг 2025 он хүртэл хөгжүүлэх үндэсний хөтөлбөрийг хэрэгжүүлэх дэлгэрэнгүй төлөвлөгөөг боловсруулж, хяналтыг хангах. 

2/ Хөрөнгийн зах зээлийг хөгжүүлэх цогц арга хэмжээний хүрээнд Хөрөнгө оруулалтын банк, сан, хөрөнгө оруулалтын менежментийн компани зэрэг институтийн хөгжлийг дэмжих, хөрөнгийн захад банкны зээлээс бусад санхүүгийн хэлбэрийг бий болгох, тэтгэврийн сангийн шинэчлэлийг хийх.

3/ Инфляцийг 50 хувиас доош түвшинд барихад чиглэгдсэн нэгдсэн бодлого хэрэгжүүлэх.

4/ Иргэдийн санхүүгийн боловсролыг сайжруулах, тэдний хуримтлуулах идэвх хандлагыг нь нэмэгдүүлэх, харилцагчдын эрх ашгийг хамгаалах.

2.Дараахь арга хэмжээ авч хэрэгжүүлэхийг Монгол Улсын Засгийн газар /У.Хүрэлсүх/-т чиглэл болгосугай:

1/ Монгол Улсын зээлжих зэрэглэлийг шинэчлэн тогтооход шаардлагатай бэлтгэл ажлыг хангах чиглэлээр Монголбанк, Сангийн яам, Санхүүгийн зохицуулах хорооны хамтарсан шийдвэрээр байгуулсан ажлын хэсгийг Монгол Улсын Ерөнхий сайдаар ахлуулан Үндэсний зөвлөл болгож өөрчлөн байгуулах, эдийн засгийн суурь нөхцөл байдлыг сайжруулах, эдийн засгийг төрөлжүүлэх, иргэдийн орлого, баталгаат ажлын байрыг нэмэгдүүлэх, урт хугацаанд эдийн засгийг тогтворжуулах, гадаадын хөрөнгө оруулагчдын итгэлийг сэргээх, гадаадын шууд хөрөнгө оруулалтыг хөхиүлэн дэмжих цогц арга хэмжээг төвлөрүүлэн хэрэгжүүлэх.

3.Эдийн засаг, бизнес, санхүүгийн салбар дахь төрийн дарамт, хүнд суртлыг арилгах, шүүхийн шийдвэр гүйцэтгэлийн ажиллагааг шуурхай болгох.


3.Дараахь арга хэмжээг авч хэрэгжүүлэхийг Монголбанк /Баяртсайхан/-д чиглэл болгосугай:


Үүнд:


1/ Үнийн тогтвортой байдлыг хангах замаар инфляцийг онилсон бодлого хэрэгжүүлэх.


2/ Монгол Улсын зээлжих зэрэглэлийг шат дараалан сайжруулах арга хэмжээг Засгийн газартай хамтран хэрэгжүүлэх. 


3/ Дотоодын мөнгөний зах дахь хадгаламжийн долларжилтийг бууруулах цогц арга хэмжээг төвлөрүүлэн хэрэгжүүлэх, үндэсний мөнгөн тэмдэгтэд итгэх итгэлийг сэргээх.


4/ Банкны заавал байлгах нөөц, өөрийн хөрөнгийн хэмжээ, хөрвөх чадварын харьцаа зэрэг үзүүлэлтэд тавигдах шаардлагыг уян хатан зохицуулах замаар мөнгөний зах дахь сул чөлөөтэй байгаа эх үүсвэрүүдийн ашиглалтыг сайжруулах.


5/ Инфляцийн дарамтгүй эдийн засгийн өсөлтийг дэмжих, мөнгөний бодлогыг эдийн засгийн төлөв байдалтай уялдуулан хэрэгжүүлэх.


Тогтоолын хэрэгжилтийг бүтэн жилээр гаргаж Эдийн засгийн байнгын хороонд танилцуулж байхыг авахыг Монгол Улсын Засгийн газар /У.Хүрэлсүх/, Монголбанк /Баяртсайхан/, Санхүүгийн зохицуулах хороо /С.Даваасүрэн/ нарт даалгасугай гэсэн ийм тогтоолын төсөл байна. Тогтоолын төсөлтэй холбогдуулж асуулт асуух, үг хэлэх гишүүд байна уу? Нэрсээ өгөөрэй. Ундармаа, Баттөмөр гишүүнийг оруул даа. Баттөмөр гишүүн кнопоо орж байна, өөр оруулж чадахгүй хүн хэн байна вэ? Байхгүй юу. Тэгвэл Баттөмөр гишүүнээр ингээд тасаллаа. Тэрбишдагва гишүүн асуултаа тавья. 

Д.Тэрбишдагва: - Тогтоолын төслийг уншаад байхад 1 дүгээр хэсэгт нь үүнийг ялгаж салгахгүй бол Ерөнхий сайдад Баяртсайхан, Даваасүрэнд гээд гурвууланд нь адилхан үүрэг өгчихсөн юм шиг харагдаад байгаа. Тэгэхээр зарим нэгийг нь ялгахгүй бол тухайлбал хөрөнгийн зах зээлийн чиглэлээр тодорхой арга хэмжээ авахыг Даваасүрэнд гээд тусад нь заахгүй бол тэгээд зарим нэг нь Хүрэлсүхэд холбогдохгүй бол гэх мэтээр нэгдүгээр заалт дээр ялгаж салгамаар харагдаад байна. 

Хоёр дахь заалт дээр энэ ер нь их юутай юм шиг харагдаад Байнгын хороонд танилцуулаад ингэж байхад тухайлбал, 2.2 дахь заалт нь ерөөсөө үүнийг тодорхой яг Байнгын хорооны тодорхой асуудал болгож заахгүй бол 2.2 ерөөсөө л Ерөнхий сайдын хийх үүрэг шүү дээ. Энд хийх үүргийг нь бүгдийг нь заагаад өгчихсөн эдийн засгийн суурь нөхцөлийг сайжруулах, эдийн засгийг төрөлжүүлэх үү, иргэдийн орлогыг нэмэгдүүлэх үү, ажлын байрыг нэмэгдүүлэх үү, энэ чинь мөрийн хөтөлбөр дээр ороод ирчихсэн учраас үүнийг тодорхой болгож заахгүй бол ерөөсөө хэтэрхий ерөнхий болоод 2.2-ыг анхаарч үзээч гэсэн ийм юм харагдаад байгаа юм. 

Гурав дээр бол үнийн тогтвортой байдлыг хангах замаар инфляцийг онилсон бодлого хэрэгжүүлэх. Үнийн тогтвортой байдлыг хангах чиглэл чинь Монголбанкинд дангаар нь өгдөг үүрэг биш л дээ. Үнийн тогтвортой байдал гэдэг бол бас Засгийн газрын үүрэг байхгүй юу. Ерөөсөө үнийн тогтвортой байдлыг хангана нөгөө сагсны бүтээгдэхүүн гээд ярих юм бол энэ бол харин Ерөнхий сайд, Засгийн газар, Монголбанкны хамтарч хийх, тэр ч байтугай Засгийн газар илүү анхаарах асуудал юм шиг байгаа юм. Тэгээд Монголбанкинд гээд заагаад өгчихсөн байгаа юм. 

Хоёрт нь Монгол Улсын зээлжих зэрэглэлийг шат дараалан сайжруулна гээд энэ бол зээлжих зэрэглэлийг засаж сайжруулах бол 2 дээр давхар ороод байгаа юм. Үүнийг тус тусад нь заах хэрэг байгаа юм уу гэсэн ийм 2.2-ыг эргэж хараач гэсэн 3.2-ыг. 

3.3 дээр бол мөнгөний зах дээрх хадгаламжийн долларжилтийг борлуулах гэж ингэж оруулаад байгаа юм. Би бодохдоо ер нь хадгаламжийн хэмжээг нэмэгдүүлж байвал доллар байна уу, монгол төгрөг байна уу хамаа байхгүй. Долларжилт чинь бууруулаад гэхээсээ илүү монгол төгрөгийн хэмжээг нь нэмэгдүүлэх асуудал байна уу гэхээс биш, долларжилт бууруулна гэдэг маань доллар жишээ нь монгол төгрөг рүү оруулах гээд байгаа юм уу, ерөөсөө долларгүй болгох гээд байгаа юм уу гэдэг ийм юу харагдаж байна л даа. хадгаламж бол өөрөө нэмэгдэх ёстой. Доллар байна уу, монгол төгрөгөөр нэмэгдэж байна гэдэг дээр үнэхээр тэр хүмүүсийн сонголт байх хэрэгтэй л дээ. Монгол төгрөгийн хадгаламжийг шат дараатай нэмэгдүүлнэ гэсэн тийм заалт оруулбал тэр зөв. Тэгэхгүй механикаар долларжилтийг нь багасгах гэж байгаа бол нийт хадгаламжийн хэмжээ маань тогтвортой байгаа монгол төгрөгийнх нь хадгаламж байлаа гэхэд долларжилтийн хадгаламж өөрөө буурна гэдэг чинь зөв үзүүлэлт юм уу гэж ингэж үүн дээр асуумаар байна. Ийм хоёр гурван зүйлийг асуулт санал маягаар томьёоллынхоо хувьд эргэж харахгүй бол хэд хэдэн юмнууд харагдаад явлаа гэж хэлмээр байна. Баярлалаа. 

Д.Дамба-Очир: - Саналуудыг нь бичгээр авъя, томьёоллыг нь аваад явъя. Ер нь зарим нэг зүйлүүдийг нь Монголбанк хариулаад байх даа. Зээлжих зэрэглэл гэдэг бол Сангийн яамны хийх ажил биз дээ тиймээ үндсэндээ. 1 номер Лхагвасүрэн хариулаад байх даа. 

Б.Лхагвасүрэн: - Гишүүний асуултад хариулъя. Монголбанкинд өгсөн үүрэг дотор байгаа Монгол Улсын зээлжих зэрэглэлийг шат дараалан сайжруулах арга хэмжээг Засгийн газартай хамтран хэрэгжүүлэх гээд өнөөдөр явж байгаа юугаар бол олон улсад нэр хүнд бүхий гурван үнэлгээний байгууллага Монгол Улсыг үнэлж явдаг. МҮДИ, МҮДИ ис фичэ стандарт фөрзэк энэ үнэлгээний байгууллага ирээд гол уулзалтуудаа Засгийн газартай хийгээд мөнгөний бодлоготой холбоотой юм уу бусад уулзалтыг банкнуудтай тус бүрд нь хийгээд явдаг. Тэгэхээр хамгийн нэг номерт нь уулзаж ярьдаг хүмүүс нь Засгийн газар байдаг учраас энэ хэсэг нь уг нь Засгийн газрын ажил. Монголбанк хамтарч оролцдог л доо. Тэгэхдээ агентлаг Засгийн газарт рейтинг өгдөг юм. Монгол Улсад өгч байгаа рейтинг бол Засгийн газрын бондод өгч байгаа рейтингтэй адилхан явдаг. 

Д.Дамба-Очир: - Бас зарим нь хамтарч хэрэгжүүлэхгүй бол болохгүй юмнууд байгаа юм. Уг нь бол Монголбанк, Сангийн яамнаас саналуудыг нь авч байгаад тэгээд энэ тогтоолын төсөл нь орж ирж байгаа юм. Ойлголоо тэрийг анхаараад явъя. Ер нь зүгээр ингэж байгаа юм. Тэрийг анхаараад засъя. Монголбанкинд ажлын хэсэг байгуулагдсан зээлийн хүү бууруулах ажлын хэсгийг Сангийн яам оролцоод явж байгаа. Гэхдээ энэ Санхүүгийн зохицуулах хороо оролцох, Монголбанк өөрөө оролцоод явах Сангийн яам оролцох учраас Монголбанкныхан өөрсдөө санал тавьж байгаад Эдийн засгийн байнгын хороо, Улсын Их Хурлаас чиглэл авъя гэдэг ийм зүйл яригдсан юм. Тэгээд өнөөдөр Сангийн яам, Монголбанкныхан өөрсдийнх нь гаргасан саналын дагуу гээд бид нар боловсруулаад өгчих юм. 

Үүн дээр Тэрбишдагва гишүүний ярьж байгаа долларжилт гэдэг бол сүүлд Монголбанкнаас орж ирсэн саналаар өгүүлбэр нь яваад орчихсон юм. Бид нар анх санал болгохдоо долларын хүүг бууруулах гэдэг санал байсан байхгүй юу. Тэгэхээр нь арай жаахан үг өгүүлбэрийн бодвол мэргэжлийн хэллэгт орж байгаа юм байлгүй дээ тэгж оруулсан байгаа юм. Оюунчимэг гишүүнийг нэр дээр нэмээрэй. Ганбаатар гишүүн асуултаа тавья. 

Ж.Ганбаатар: - Ер нь бараг санал шахуу юм. Үе үеийн тогтоол гээд гардаг л даа, дандаа тунхгийн чанартай. Тэгээд тогтоол боловсруулсан хүмүүс уучлаарай. Биелсэн гээд 100 хувийн биелэлттэй гээд ярьдаг. Тэгээд өнөөдөр ямар байдалтай байгаа билээ? Би тогтоолд тодорхой саналуудыг оруулах ёстой гэж ойлгож байгаа шүү дээ. Тодорхой санал. Уншаад үзэхээр дандаа яг тодорхой юм байхгүй л байна. 100 сая төгрөгөөс доош зээл дээр ер нь асуудал байдаг шүү дээ минийхээр бол. Том зээлдэгч нарт бол хүмүүс банкнууд хамаагүй өөр санал тавьдаг шүү дээ, бүгдээрээ мэдэж байгаа байх. Банкнууд том зээлдэгч нарт найдвартай байх юм бол бараг оочерлож байгаад хүүгээ буулгаад ярина. 100 сая төгрөгөөс доош зээлдэгч нар дээрээ л том асуудлууд байгаа. Тэгэхээр наад зээлийн хүүг бууруулах талаар маш тодорхой би аргаа бараад л зээлийн хүүгийн дээд хязгаар гэдэг дээр дэмжсэн юм л даа. дэмжиж байгаа. Одоо ч гэсэн дэмжиж байгаа. Дээд хязгаар байх ёстой. Тэгээд том банкир, том хүмүүс эдийн засгийн ойлголтгүй юм ярилаа л гэдэг юм байна лээ. 

Нөгөө зах зээл өөрөө зохицуулах ёстой гээд Адам Смитийн онол билүү тэрийг их ярьдаг юм байна лээ. Бусад зүйл дээр төрийн оролцоо байх ёстой гээд яахаараа зээлийн хүүд ганцхан эдийн засаг зохицуулах ёстой болдог юм бэ, төрийн оролцоо тодорхой хэмжээнд байх ёстой. Жижиг дунд үйлдвэрлэл эрхлэгч нар жижиг зээл авах гэж байгаа хүн л том асуудал байгаа шүү дээ. Ер нь бол тэгээд дампуурдаггүй бизнес гэж байхгүй шүү дээ. Маш эрсдэлтэй бизнес гэдэг бол 50:50 хувийн эрсдэлтэй. Америкийн дампуурлын хуулийг бүгд сайн мэдэж байгаа байх. Яаж тэр хүмүүсийг дэмждэг билээ. Гүрийгээд Монголбанкны бодлогоос болоод долларын ханшид цохигдоод унадаг байхгүй юу. Монголбанк заримдаа долларын ханшийг буулгах сонирхолгүй. Тэгэхээр тогтоолын төсөлд тогтвортой тодорхой заалт оруулмаар байгаа юм л даа. Ийм тогтоолыг зөндөө л унш л даа. Би наадахыг чинь үр дүнтэй болно гэдэгт эргэлзэж байна. Эргэлзээд байх юм байхгүй итгэхгүй байна. Зүгээр нэг бичиг баримт. Тэрийгээ 100 хувь биелсэн гэж Засгийн газар нэг юм ярина. Тодорхой заалт оруулмаар байна. 

Болдог бол 18 хувь гээд заачихвал зүгээр байгаа юм дээд хязгаар жилийн 18 хувь. Тэгээд ийм юм байхгүй гээд энд тэндээс янз янзын юм ярьдаг л даа. Өөр арга байгаа юм уу? Өөр ямар гаргалгаа байна вэ? Өөр гаргалгаа гээд ярих юм бол өөр аргыг чинь дэмжье л дээ. Өөр арга, өөр зүйл ярья л даа. 20 хэдэн жил боллоо тэгээд энэ хүүг чинь даваад явдаг бизнес ялангуяа жижиг дунд бизнес байхгүй шүү дээ. Төр юм бол жижиг дунд бизнесээ дэмж л дээ. Тэгээд хэн нь билээ хэдэн банкны хөлд хэвтэж байна гэж сая би банкийг дэмжиж ирсэн, одоо бол шүүмжилж хэлж байна. Баярлалаа. 

Д.Дамба-Очир: - Санал байна тийм ээ? Хариулах уу? Жавхлан асуулт асууж, үг хэлье. 

Б.Жавхлан: - Хоёр санал байна. Тогтоолын төслөө бүхэлд нь уншихаар агуулгын юм уу, найруулгын ийм өөрчлөлт хиймээр байна. Тогтоолынхоо толгойн дээр банкны зээлийн хүүг бууруулах зорилгоо оруулчихмаар байна. Тэгэхгүй бол тогтоолын эхний зорилго дотор тэр нь байхгүй болохоор зөвхөн нэг дээр орохоор нэг нь зээлийн хүү бууруулах зорилготой. 2, 3, 4-т нь хамаагүй юм шиг ингэж ойлгогдох гээд байна. Тэгж найруулж болох уу гэсэн санал байна. 

Хоёрт энэ тогтоолын агуулгыг бүхэлд нь бид дэмжиж байна. Ухаандаа ер нь зээлийн хүүгийн дээд хязгаарыг захиргааны аргаар одоо боомилж барих цаг хугацаа нь мөн үү, бид нар чадах уу үгүй юу гэдэгт хариулт өгч байгаа ийм агуулгатай ингэж уншигдаж байна. Өөрөөр хэлбэл, зээлийн хүүгийн дээд хязгаарыг төр тогтоож болно. Харин хэзээ вэ, ямар эдийн засгийн орчинд бид нар боломж гарч ирэх вэ гэдгээ харах хэрэгтэй болов уу гэж бодох юм. 

Зээлийн хүүгийн дээд хязгаарыг тогтоодог зарим нэг орны жишээг дурддаг л даа. Япон гээд тэрийг дурдах дуртай байдаг юм. Гэтэл Японд төр нь өөрөө хариуцах ёстой инфляци, эдийн засгийн тогтвортой байдлаа зээлжих зэрэглэлээ хамгийн сайнаар нь барьж чаддаг. Тэнд инфляцийг 1, 2 хувийн хооронд ярьдаг. Өөрөөр хэлбэл төр хариуцах ёстой санхүүгийн суурь өртгөө ийм бага байлгаж чаддаг. Тийм учраас дээд хязгаарыг нь тэнд хязгаарлах боломж нь төрд өөрт нь байдаг. Гэтэл бид өөрсдөө төр санхүүгийн суурь өртөг болох Монголынхоо ард иргэдийн санхүүгийн бүрэн бүтэн байдал, эдийн засгийн аюулгүй байдал буюу инфляциа хэт их савлагаатай сүүлийн 20 жил дунджаар 8-10 хувийн хүүтэй явж ирсэн. Бид нар энэ ажлаа хийж чадахгүй ингээд бууж өгөөд тэгээд аргацаагаад хүмүүсийн хэл амыг дарах гэж, ард түмэнд таалагдах гэж ийм арга хэмжээ авах нь хэтэрхий муйхар бөгөөд аргаа ядсан ийм арга хэмжээ болно. Тийм учраас одоо ард түмнийхээ бодит мөнгөн орлогыг хэмлээд байгаа, идээд байгаа хамгийн гол өртөг инфляциа барьж чаддаг энэ төр нь өөрөө ажлаа хийх ёстой юм. Тэр талаар энэ агуулгын заалтууд орсон байна гэж ойлгож байна. 

Гэхдээ саяын Ганбаатар гишүүний хэлж байгаа шүүмжлэл дээр санал нэг байна. Сүүлийн 20 гаруй жил Улсын Их Хурлаас, Засгийн газраас, Монголбанкнаас ийм тунхаглалын шинжтэй ийм тогтоол шийдвэрүүд үүнээс ч зузаан олон хөтөлбөр гарч байсан. Яг байгаа оноод хэрэгжээд явсан нь цаг хугацааны туршид мөлийгөөд алга болдог. Тэгэхээр энэ удаагийн тогтоол маань яг байгаа оносон, байгаа онох онохдоо цаг хугацааных нь заалттай богино хугацаанд Төв банкнаас ийм арга хэмжээ авна, Засгийн газраас ийм арга хэмжээ авна, Их Хурлаас хууль эрх зүйн орчныг нь ийм зохицуулалтуудыг хийж өгнө, дунд урт хугацаанд бодлогын арга хэмжээнүүдийг ингэж авснаар эдийн засгийн орчинд нь ингэж өөрчлөгдөнө гээд маш ажил хэрэгч шинжтэй ийм тогтоол гараасай гэж би хүсэж байна. Тэгээд заалт бүрээр нь харахаар хийсэн хүмүүс уучлаарай бид нар үзэж амжаагүй. Үзэх ёстой байсан байх, урьдчилж саналаа өгөх ёстой байсан байх. Үнийн тогтвортой байдлыг хангах замаар инфляцийг онилох бодлого хэрэгжүүлэх гээд энэ заалтууд маань хэтэрхий ерөнхий заалтууд. Тэртээ тэргүй мөнгөний бодлогын үндсэн чиглэл дээр энэ толгойд нь орчихсон байгаа. Төв банкны тэргүүн ээлжийн бодлогын зорилтууд нь байдаг. Үүнийг энд дахин нуршаад хэрэггүй. Тийм учраас зээлжих зэрэглэл богино хугацаанд ажиллах, мөн зээлийн хэт өндөр хөөрөлтийг хөөсрөлтийг арилгадаг, арилгаж болох богино хугацаанд тийм бодлогын хэрэгслүүд Хадгаламжийн даатгалын корпорациар дамжуулаад ч юм уу, ийм зүйлүүд. 

Д.Дамба-Очир: - Жавхлан гишүүнд нэг минут өгье. 

Б.Жавхлан: - Тийм учраас ажил хэрэгч, богино хугацаанд үр дүн гарч болох бодлогын боломжит хувилбар гаргаж ирэхийг Төв банк, Санхүүгийн зохицуулах хороо, Засгийн газарт үүрэг чиглэл өгсөн нэлээн бодитой тийм заалтуудаар оруулж өгөх нь зөв болов уу гэж бодож байна. Зээлжих зэрэглэлтэй холбоотой асуудал бол ганцхан Засгийн газрын ажил ч биш, энэ бол Төв банк, Засгийн газрын дээрээс нь Их Хурлын хийх ажлууд байдаг. Тэгээд энэ ажлуудаа богино хугацаанд авах арга хэмжээнүүдээ ялгаж салгаад дунд урт хугацаанд бодлогын арга хэмжээнүүдээ ялгаж салгаад ингээд дахиж нэг найруулаад оруулбал яасан юм бэ гэсэн ийм саналтай байна. Баярлалаа. 

Д.Дамба-Очир: - Санал байна. Ундармаа гишүүн асуулт тавьж саналаа хэлье зэрэг явъя. 

Б.Ундармаа: - Саналаа хэлье. Өнөөдрийн зээлийн хүүг бууруулах тогтоол бол цаг үеэ олсон чухал тогтоол. Үүн дээр Ганбаатар гишүүнтэй санал нэг байна. Өнөөдөр ард иргэд бид нар ганцхан юм хүсэж байна. Дунд жижиг бизнесийг дэмжиж, ажлын байрыг нэмэгдүүлээч. Та нар цалин мөнгө, татвар ярьж байна. Гэтэл ажлын байр огт нэмэгдэхгүй байна. Харин ажилгүйдэл улам өсөөд байна гэж байна. Гэтэл дунд жижиг бизнесээ дэмжихийн тулд мэдээж зээлийн хүү буурах нь зөв зүйтэй, чиглэл өгч байгаа нь ч зөв. Гэтэл зээлийн хүү маань яаж буурдаг вэ гэхээр та нар бүгдээрээ мэдэж байгаа эх үүсвэрээсээ л хамаарна. Өндөр хүүтэй, өндөр эх үүсвэртэй байх юм бол зээлийн хүү яаж ч бууя гэж хичээгээд бууж чадахгүй. Тийм учраас зах зээл дээр Сангийн яам, Төв банкныхан байна, мөнгөний нийлүүлэлтээ бас тодорхой хэмжээгээр дэмжиж өгсөн бодлого явуулбал ямар юм бэ гэсэн ийм саналыг хэлж байна. 

Бид мөнгө гэж яриад байдаг. Мөнгө гэдэг юм маань зах зээл дээрх нэг л бүтээгдэхүүн, мөнгө гэсэн нэртэй бүтээгдэхүүн. Үүнийг банк гэсэн аж ахуй нэгж зах зээл дээр нийлүүлж байгаа. Үүнийг нь зохицуулж байгаа газар бол Төв банк, Сангийн яам, Санхүүгийн зохицуулах хороо гээд бусад газрууд байгаа. Тэгэхээр зээлийн хүүг буулгахын тулд эх үүсвэрээ зах зээл дэх мөнгөний нийлүүлэлт дээрээ анхаараач гэсэн энэ саналыг хэлж байна. 

Д.Дамба-Очир: - Монголбанк үүнд хариулаач. Ер нь арилжааны банкнуудад эх үүсвэрүүд өгөх тийм боломжууд байдаг юм уу? Арилжааны банкнуудад бага хүүтэй эх үүсвэрүүд өгөх юм бол яг Ундармаа гишүүний яриад байгаа чухал юм. Мөнгөний нийлүүлэлт гэж яриад байна даа. 

Б.Лхагвасүрэн: - Ундармаа гишүүний саяын саналтай холбогдуулаад Монголбанкны байр суурийг бид хэд нэгтгэж зангидаж чадаагүй байгаа юм. Сая Жавхлан гишүүн хөндсөн нааш цааш нь найруулж өөрчлөх юм байна гээд. Тэгээд тодорхой хугацаа аваад Монголбанк үүн дээр дахиж байр сууриа нэгтгэж өгч болох л ажил байх. Асуулттай холбогдуулаад мөнгөний нийлүүлэлттэй холбоотой юм яахад ерөнхийдөө эдийн засгийн хүнд үеэ бид нар дөнгөж гарч байгаа. Банкнууд ч гэсэн нэлээн болгоомжтой өөрөө дээрээ илүү эх үүсвэрүүдийг нэлээн төвлөрүүлчихсэн байгаа юм. Энэ нь юугаар харагдах вэ гэхээр Монголбанкин дээр байгаа үнэт цаасаар харагдана. Төв банкны үнэт цаас урьд хожид байгаагүй хэмжээний үнэт цаастай болсон. 3.8 их наядад хүрсэн. Энэ бол арилжааны банкны чөлөөт үлдэгдэл гэж хэлж болно. Тэгэхээр ийм их их хэмжээний мөнгө байгаа. Гэхдээ энэ нь өөрөө эдийн засаг руугаа нэг доор шууд урсаж орж болохгүй. Яг л үер болж байгаа юм шиг эдийн засаг чинь өөрөө үүнийг шингээж чадахгүй юм чинь тэгэхээр зөв гарц, зөв бодлого голдрилоор гарах ёстой байх.

Д.Дамба-Очир: - Нэг юм хэлээд байх. Хадгаламжийн хүүг ямар нэгэн байдлаар би хүчээр зохицуул гэж байгаа юм биш. Тийм зохицуулалт хийх боломжууд байдаг юм уу, тэгэхгүй бол уралдаад мөнгөний хомсдол байгаа учраас уралдаж аваад наадах чинь 18 хувийн үнэтэй эх үүсвэрүүд аваад байна гэж яриад байна шүү дээ. Тэгэхээр хэдхэн хүний тоглоомд ороод байдаг юм уу энэ юмнуудаа санхүүгийн хэрэгслүүд арга механизмууд байдаг юм уу, үгүй юм уу. Тэгэхгүй болохоор эх үүсвэр нь үнэтэй гэж яриад байна л даа. 1 номер өг дөө. 

Б.Лхагвасүрэн: - Ерөнхийдөө олон улсын жишгийг харах юм бид нар өмнөх хэлэлцэх асуудалдаа Банкин дахь мөнгөн хадгаламжийн даатгалын хууль хэлэлцсэн. Хадгаламжийн даатгалын тогтолцоо бий болсон тохиолдолд moral hazard гэдэг юм гажуудал гарах магадлал байдаг. Тэр нь нэгэнт даатгагдсан учраас иргэдийн хадгаламж даатгагдсан гэдгээр аль ч банкийг сонгож болно, хаана ч мөнгөө байршуулж болно. Яагаад вэ гэхээр тэр нь дампуурлаа гэхэд тэртээ тэргүй хадгаламжаа буцаагаад авдаг гэдгээрээ хяналт жаахан сулардаг тал байдаг юм. Үүнтэй нь уялдуулаад хадгаламжийн даатгалын корпораци дээр хүүгийн хязгааргүй өндөр хүү амласан ч юм уу ийм хадгаламжийг даатгахгүй байх, нөхөн олговор олгох, даатгалын тохиолдол оролцуулахгүй байхаар л уг нь ийм зохицуулалтын жишиг байдаг юм. 

Д.Дамба-Очир: - Жавхлан гишүүнд 1 минут өгчих дөө.  

Б.Жавхлан: - Лхагвасүрэн ерөнхийлөгч өө, Дамба-Очир гишүүн ингэж асуугаад байна шүү дээ. Одоо зээлийн хүү өндөр байгаагийн гол шалтгаан нь эх үүсвэрийн зардал өндөр байгаад байна. Хадгаламжийн хүү өндөр байна, тэрийг өндрөөс бууж байгаа юм шиг палхийтэл буулгах ямар бодлогын арга хэмжээнүүд байдаг юм бэ? Тийм боломж байгаа юу гэж асуугаад байна шүү дээ. Тэгэхээр та хадгаламжийн хүүгийн хөөсрөлтийн хэсэг дээр ажиллах хэрэгслүүдээ яриад байх юм. Яг хадгаламжийн хүүгийн үндсэн хүү өөрөө палхийтэл буух боломж байгаа юу гэж асуугаад байна. Тэрийгээ инфляцитайгаа холбож тайлбарлах ёстой юм. Одоо жишээ нь инфляци сүүлийн 20 жил дундаж нь 8-10 хувийн хүүтэй явж ирсэн юм. 

Төр үүнийг уг нь бага байлгах ёстой. Гэтэл бид нар үүнийгээ хийж чадахгүй байгаа учраас энэ банкнууд чинь тэр инфляциас өндөр давсан хүү амлаж байж л систем дээрээ мөнгөө барина шүү дээ.  Тэгэхээр банкнууд бид нараас юу шаардаж байна вэ гэхээр инфляци бага байлгахыг шаардаж байгаа юм. Энэ дээр төрийн зохицуулалт, Төв банкны ажил, Засгийн газрын ажил, төлбөрийн тэнцлийн ажил, зээлжих зэрэглэл.

Д.Дамба-Очир: - Баттөмөр гишүүн асуултаа асууж, үг хэлье.

Б.Баттөмөр: - Энэ ард иргэдийн дунд Улсын Их Хурал дээр нэг том ажлын хэсэг байгуулагдаад энэ банкны зээлийн хүүг бууруулж өгнө гэсэн том хүлээлт байгаа. Тэгээд энэ тогтоолын төслийг харахаар энд орж байгаа бүх зүйл бүгд бодлогын баримт бичигт орчихсон. 2018 оны төсөв дээр орчихсон. 2018 оны мөнгөний бодлого дээр орчихсон. Монгол Улсыг 2030 он хүртэл хөгжүүлэх хөтөлбөрт орчихсон ийм л юм явж байна л даа. Тэгээд бас хоорондоо тоонууд нь зөрөөд байна. 2018 онд инфляци 8 хувьд барина. Тэгээд 2019-2020 онд 8 хувь дээр тогтворжуулна гээд энэ мөнгөний бодлогын баримт бичиг дээр яасан, энд 5 хувь гэж байна. Монголбанкны өөрийнх нь ирүүлсэн дээр 5 биш 8 гээд явчихсан. Ийм зөрчилтэй юмнууд байна л даа. Энэ дотор шинэлэг нэг ч юм алга. Би ийм тогтоол гаргахын эсрэг байна нэгдүгээрт.

Хоёрдугаарт юу вэ гэхээр яах олон хүн ярьж байна. Банкны зээлийн хүүг буулгах бол ганц Монголбанкны ажил биш. Монголбанк мөнгөний бодлогоороо Сангийн яам Засгийн газар төсвийн бодлогоороо, Засгийн газар бүтцийн өөрчлөлтийн бодлогоороо үүн дээр томоохон өөрчлөлт гарч байж энэ зээлийн хүүг буурна гэдэгтээ санал нэг байгаа юм. Тэгэхдээ манай арилжааны банкнууд Монголбанкинд тавьсан хүсэлтүүд байгаа. Ер нь энэ зээлийн хүүг, хадгаламжийн хүүг буулгах чиглэлээр ажиллая, болно, буулгая гэсэн ийм хүсэлт тавьчихсан байдаг юм байна лээ. Тэгэхээр сая гаргасан бодлогын баримт бичгүүд дээр зээлийн гэдэг юм уу, эсвэл хадгаламжийн дээд хязгаарыг Монголбанк тогтоож болно гэсэн заалтыг оруулах ёстой байсан гэж би бодож байна. Тэгээд хасагдаад явчихсан. Гэхдээ үүнийг заавал тогтоо гэсэн үг биш шүү дээ, тогтоож болно гэсэн заалт байх ёстой байжээ гэдгийг би хэлэх гэж байгаа юм.

Энд маш олон асуудлууд байна. Жишээлбэл, санхүүгийн зах зээлийг 2025 онд хөгжүүлэх үндэсний хөтөлбөрийн дэлгэрэнгүй төлөвлөгөө энэ дээр 30 гэдэг төлөвлөгөө дээр бас л байж байгаа. Үүн дээр өнөөдөр ингээд санхүүгийн зах зээлийг хөгжүүлэх чиглэлээр ингээд ярихад Даваасүрэн даргын мэдээллийг Эдийн засгийн байнгын хороон дээр авч үзээд энэ хүний хийх ёстой ажилд нь эрхийг нь өгмөөр байгаа юм. Энэ хүний доод талд нь хамтарч ажиллах ёстой Хөрөнгийн биржийн захирлыг Сангийн яам томилдог. Баахан сангууд байдаг түүний захирлуудыг нь бусад газар Сангийн яам дээр, Төрийн өмчийн хороо томилдог байсан Төрийн өмчийн хорооны нэг хэсэг нь Сангийн яаманд очингуут нь Сангийн яам томилоод явж байна. Энэ хүн байлдаанд буугүй яваад байгаа хүн шиг харагдаад байгаа юм. Тийм учраас энэ хүнд эрхийг нь өгч, ажлыг нь хийлгэмээр байна би бас танд түрүүн хэлсэн шүү дээ, Дамба-Очир даргаа. 

Энэ зээлжих зэрэглэлийг тогтоо гээд үүрэг өгөөд байна. Зээлжих зэрэглэлийг тогтоох бол яах вэ Ерөнхий сайдаар ахлуулаад ажиллах юм байна л даа. Энд маш олон зүйл хийх ёстой л доо зээлжих зэрэглэлийг тогтоохын тулд. Түрүүн хэлдэг мөнгөний бодлого, төсвийн бодлого, бүтцийн өөрчлөлтийн бодлогууд гээд олон зүйл байж эдийн засгийн чадавх дээшилж, өрсөлдөх чадвар нэмэгдэж байж зээлжих зэрэглэл нэмэгдэх ийм зүй тогтолтой. Үүнийг олон талаас нь бодмоор байна. 

Энэ банкны зээл, төлбөр, хүүгийн тухай хууль гээд байгаа. Үүнийг буцаасан гээд янз бүр яриад байгаа. Үүнийг авч үзэх ёстой. Үүн дээрээ банкны зээлийн ч юм уу, хадгаламжийн дээд хүүг тогтоох чиглэлээр оруулах саналтай байна. Ингэж байж бид нар хүүг бууруулах чиглэлээр ажил хийнэ. Эдийн засгаа чадавхжуулах, санхүүгийн тогтвортой байдлыг хангах чиглэлээр их ажил хийхийн зэрэгцээгээр энэ банк өөрсдөө хадгаламжийн хүү уралдаж авсны алдааг засах ийм шаардлага гарч ирж байна. 

Д.Дамба-Очир: - Баттөмөр гишүүнд 1 минут өгье.

Б.Баттөмөр: - Тийм учраас банкны зээл, төлбөр, тооцоо, хүүгийн тухай хуулийг авч үзье. Энэ Валютын зохицуулалтын тухай хууль гэж байгаа. Энэ хууль дээр юу вэ гэхээр энэ санхүүгийн тэнцвэртэй байдлыг хангах, тогтвортой байдлыг хангах энэ хүрээнд юу вэ гэхээр Засгийн газрын үүргийг өөрөөр хэлбэл, ханшийн тогтвортой байдал, төлбөрийн балансыг барих энэ чиглэлээр Валютын зохицуулалтын хуульд Засгийн газрын үүрэг тодорхой байдаг. Харамсалтай нь хэрэгжээгүй. Тийм учраас энэ хуулийг дараагийн хэлэлцэх хуулиудын жагсаалтад оруулж ажиллах шаардлага байна. 

Ер нь бол зээлийн хүүг захиргааны арга гэж нэрлэж байгаа зээлийн хүүгийн хадгаламжийн хүүгийн дээд хязгаарыг тогтоохоос гадна макро түвшинд нь зээлийн хүүг бууруулах чиглэлээр бид нар ажиллах шаардлага байна гэдгийг хэлэх гэж байгаа юм. 

Д.Дамба-Очир: - Баттөмөр гишүүнээ, бид нар нэлээн сайн сууж байгаад ажлын хэсэг байгаад олон эрдэмтэн хүмүүсийг оруулж ирж суулгаж байгаад манай Дэлгэрсайхан тэнд сууж байна эдийн засагч, доктор. Бүгдээрээ сууж байгаад уг нь үүнийг боловсруулсан ухаантай юм. Өмнө нь байж байгаа гарсан бичиг баримтууд нь ямар гарсныг нь бид нар өмнө нь баталсан юмнуудыг нь мэдэхгүй байна. Хамгийн гол нь яасан бэ гэхээр үгүй, би ингэж байгаа шүү дээ. 8 хувьтай гэдгийг чинь ойлгож байна. Гэхдээ 5 болго гэж байгаа шүү дээ 8-ыг, ер нь инфляцийг бууруул гэж яриад байгаа шүү дээ. Инфляцийг буулга гэж ярьж байгаа болохоос мөнгөний бодлого дээр 8 болгосон байсан. Та үүнийгээ 8 болго гэж юм байхгүй. Бид нар дахиад буулгах ёстой гэж би ойлгож байгаа. 

Би нэг юм асуух гээд байгаа юм. Баттөмөр гишүүний асуултад хариулаарай. Монголбанкныхан нэг юм надад хэлээч. Том банкнууд нийлж сууж байгаад хадгаламжийн хүүгээ тохирох тийм боломж байгаа гэж би боддог байхгүй юу. Уралдаж авахгүйгээр жишээлбэл, долларын хүү дээр 8 байж байхад нь гурав дөрвөн том банк нийлж сууж байгаад 6 болгоод хаясан. Тэр үед долларын хадгаламжтай байсан хүмүүс жигтэйхэн уурласан. Уурлаад яах вэ хэдхэн хүн уурлаж байгаа тэгээд өнгөрсөн. Энэ нь би юу гэж хэлэх гээд байна вэ гэхээр Монголбанкны хөхиүлэн дэмжих урамшуулах тийм юм боломжууд та нарт байдаг бол арилжааны банкин дээр үүнийг хийхэд боломжууд гарах ёстой юм. Би тэгж ойлгож байгаа. Энэ дахиад би хэлэх гээд байгаа юм. Энэ эх үүсвэр нь үнэтэй байгаа учраас гэж бид нар яриад байна шүү дээ. Эх үүсвэр нь үнэтэй байгаа учраас хүү буулгаж чадахгүй байна гэж. Энэ бол арилжааны банкнууд хоорондоо өрсөлдөж аваад байгаа шүү дээ. Тийм байгаа биз дээ. Танайд 16-аар авч байгаа юм бол бид нар 18-аар авна гэж байгаа шүү дээ. Ерөөсөө тийм юм явж байгаа шүү дээ. 


Арилжааны банкны эздийн шийдчих асуудал гэж би хараад байгаа шүү дээ хадгаламжийн хүү дээр. Монголбанк тэрийг нь арилжааны банкны эзэдтэй нь ярьж байгаад урамшуулах талын юмнуудыг нь бага хүүтэй эх үүсвэрүүд олж өгөх энэ юм дээр нь хамтраад ажиллавал болно гэж би хардаг байхгүй юу, Даваасүрэн даргаа тийм байгаа биз. Ер нь бол цаад утгаараа тийм шүү дээ. Тэгээд Баттөмөр гишүүний асуултад хариулаач. 1 номер Лхагвасүрэн та нар миний ярьж байгааг юманд ойлголт өгөөч. 

Б.Лхагвасүрэн: - Эхлээд Баттөмөр гишүүний асуултад хариулах уу? Угаасаа Улсын Их Хурлаар батлагдсан төрийн мөнгөний бодлогын үндсэн чиглэл 2018 оны тэр дээр ерөнхийдөө 8 хувьд тогтворжуулна. Дунд хугацаандаа 2018, 2019 ондоо 8 хувьдаа тогтворжуулна гээд бид хэдийн оруулж ирж байгаа санал болон төсөөлөл маань өөрөө өнөөдрийн эдийн засгийн суурь нөхцөлтэйгөө уялдаж гарсан төсөөлөл. 8-д тогтворжуулна гэсэн байгаа заалтыг 5 хувь болгоо гээд хүчээр хийх гээд байвал тэгж ажиллахад төвөгтэй болно л доо. Яагаад вэ гэхээр эдийн засаг өөрөө яг л энэ чинь 8 хувь гэдэг чинь эдийн засгийн өөрийнх нь температур байлаа гэхэд яг л 8 хувийн температуртай байна гэсэн заалт. Үүнийг албаар хүйтэн болгох, халуун болгох нь боломжгүй л асуудал. Гэхдээ бид хэд сая төрийн мөнгөний бодлогын үндсэн чиглэлтэй холбогдуулаад бид хэд дараа нь Төв банкны тухай хуулиа сая нэмэлт, өөрчлөлт оруулж батлуулж чадсан. 

Төв банкны хууль дээр макро зохистой бодлого гээд шинэ арга хэрэгслийг Монголбанк өөрөө бодлогын хувьд нэвтрүүлж чадахаар ийм заалтыг хуульд оруулж явсан. Энэ өнцгөөсөө макро зохистой харьцаа гэдгээрээ тодорхой хэмжээнд нөлөөлж чадахаас болохоос биш, яг нэг жилийн дотор юм уу, хоёр жилийн дотор мөнгөний бодлогын арга хэрэгслүүд чинь удаан хугацааны дараа үр дүнгээ өгдөг гэдгээрээ 1-2 жилийн дотор шууд үр дүн гарч чадахгүй л дээ. Тэгэхээр 8 хувь дээр тогтворжуулах хүрээнд бид хэд ажлаа хийж чадна. Дээр нь таны хэлж байгаа тэр нийт зээлийн хүүг бууруулах эх үүсвэрийн хүүг яаж бууруулах вэ гэдэг дээр хариулт өгөхөд таны саяын хэлсэн жишээ үнэн л дээ. Валютын хадгаламж дээр банкны холбоон дээр ярьж байгаад зэрэг буулгая гэж тохирсон юм. Зэрэг буухгүй гэхээр 14 банк энэ зах зээл ажиллаж байгаа учраас нэг хоёр нь буулгах юм бол нөгөө хоёроосоо гараад бусад руу нь гүйгээд очдог мөнгө өөрөө салбар дотор гүйгээд байдаг. Зэрэг бууж байж тэр хөдөлгөөн гарахгүй байхгүй юу. 

Тэгэхээр аль болохоор зэрэг байх ёстой. Түүнд нь бараг оролцоо байхгүй, оролцож чаддаггүй л дээ. Яагаад вэ гэхээр бид нар банкны холбоон дээр очоод цуг юмыг нь яриад байх боломж байхгүй. Яагаад вэ гэхээр өөрөө хянадаг учраас. Тэр утгаараа банкны холбоо банкнууд яриад зэрэг хүүгээ буулга юм бол зөв арга хэмжээ болно. Түүнээс биш нэг хоёр нь буулгах юм бол ерөнхийдөө нэгнээс нь гарч нөгөө рүү нь шилжээд эрсдэл өндөртэй зүйл байдаг юм байна лээ. 
Д.Дамба-Очир: - Тодруулах юм байна уу? Баттөмөр гишүүн тодруулъя. 
Б.Баттөмөр: - Ер нь зээлийн хүүг бууруулах чиглэлээр бид нар маш их ажиллах шаардлагатай. Төрийн зохицуулалтаар зарим арга хэмжээг авах гэхээр захиргааны арга хэмжээ авах гэлээ, инфляци гээд есөн жорын юм яриад ингэж болохгүй л дээ. Ер нь бол тэр зах зээлийнх нь зарчмаар нэгдүгээрт ажиллах нь зөв байх. Хоёрдугаарт, төрийн зохицуулалтуудыг хийх ёстой. Сая бэлэн жишээнүүд байж байна шүү дээ. Монголын банкны холбоон дээрээ ярьж байгаад шийдэж байсан туршлагууд байна. 

Тэгэхээр өнөөдөр Монгол Улс яагаад ийм орлого байхгүй, эдийн засгийн чадавх муутай, яагаад ийм хуримтлалгүй байна гэхээр ерөөсөө өнөөдрийн манай энэ бодлоготой холбоотой байгаад байгаа юм. Тийм учраас үүнийг ямар нэгэн байдлаар шийдэх хэрэгтэй. Ингэж бодож байна л даа. 8 хувийг 5 хувь болгохоор явж байгааг буруу гэхгүй. Гэхдээ Сангийн яамныхан сая санал өгч байна дахиад нэг зүйл үзвэл яасан юм бэ.

Д.Дамба-Очир: - Би нэг юм хэлэх гээд байна. Арилжааны банкнуудтай ширээний ард суух үүнийгээ шийдэх ёстой байхгүй юу. Та нар шаардлагатай бол бид нар хянадаг гэдэг утгаараа биш та нар оролцох ёстой байхгүй юу зарим газарт нь. Би орох ёстой гэж та нарт хэлээд байгаа юм. Бид нар үүнийг хийдэг ажил биш, Банкны холбоо гэж хийдэг гэж тийм юм байхгүй. Та нар банкнуудыг хариуцаж байгаа юм. Оролцоод хаана нь юунд нь туслах вэ, яаж бид нар эх үүсвэрүүдийг нь хямд эх үүсвэртэй болгох вэ, яаж үүнийгээ буулгах вэ, ийм юм ярих ёстой байхгүй юу. Ширээний ард суу гэж би хэлээд байгаа юм. Би хоёр удаа та нарт хэлж байгаа, ширээний ард сууцгаагаад байх гэж. Энэ бол хүмүүсийн хоорондын харилцааны асуудал, наадах чинь бүгд ойлголцох асуудал байгаа юм. Чи яриад байна шүү дээ зэрэг буулгаж болно гэж зэрэг бүгд яах ёстой гэж. Би хэлээд байгаа шүү дээ. Долларын хадгаламжийн хүү 8 хувьтай байхад та нар 6 болгож байсан шүү дээ. Болж байгаа юм бүгд, хэдэн банкныхан нийлж байгаад Монголбанк байхгүйгээр үүнийг хийж байсан шүү дээ. Тэгэхээр би дахиад хэлэх гээд байгаа юм. Иймэрхүү зүйлүүдийг бид нар дарамттай байгаа энэ үед нь хүмүүстээ зээл олгох боломжийг нь гаргаж өгөх үүднээс үүнийг хий гэж хэлээд байна шүү дээ. 

Ямар сайндаа бид нар хэлээд байгаа шүү дээ Сангийн яаманд та нар Засгийн газрын бонд гаргаж арилжааны банкнуудын мөнгийг татахаа болино шүү гэж. Арилжааны банкнууд аж ахуй нэгж, иргэдэд зээл олгох тэр боломжийг нь гаргаж өг гэж би хэлээд байгаа шүү дээ. Сангийн яаманд би хэлж байгаа мөнгөний эх үүсвэр хомсодтол нь та нар үүнийг хийхгүй шүү гэж хэлж байгаа юм. Тэгээд ингээд явах ёстой үүнийг зарлачих ёстой байхгүй юу. Сангийн яам үүнийг яахгүй юм байна, өнөөдөртөө Засгийн газрын бондыг гаргаж арилжааны банкнуудын мөнгөнүүдийг татаж авахгүй юм байна. Тэгээд тэр аж ахуй нэгжүүд нь зээлээ аваад эхэлж байг л даа. Эрсдэлгүй зээл гэдэг нэрийн доор аваад суугаад байдаг наадах чинь болохгүй л дээ. Оюунчимэг гишүүн асуултаа тавья.
М.Оюунчимэг: - Би анхнаас нь сонсоод байлаа. Манай Улсын Их Хурал бол ард түмний төлөөллийн байгууллага. Улсын Их Хурлын Эдийн засгийн байнгын хороо бол энэ асуудлыг улс орны эдийн засаг, нийгмийн хүлээгдэж байгаа асуудлыг шийдэх байгууллага. Гэтэл Монголбанкны Мөнгөний бодлогын зөвлөл хуралдаж байгаа юм шиг л байна шүү дээ, Дамба-Очир даргаа. Энэ зээлийн хүүг бууруулах үүрэг даалгаврыг бид нар маш эртнээс өгсөн. Бүхэл бүтэн Байнгын хороон дээр Монголбанкны дэргэд эрдэмтэн мэргэд бүгд цуглаад ажлын хэсэг байгуулаад ажиллаж байгаа. Тэгээд хоёр хавтас дүүрэн стратеги боловсруулаад бууруулах бүрэн боломж байна гэсэн стратегиа гардуулаад өгсөн гэсэн. Тэгээд өнөөдөр орж ирж байгаа албан бичгийг хар л даа. Энэ дотроос авах ганц л юм байна 8 хувь дээр тогтворжуулах тухай байна, нөгөөдөх нь үүн дээр инфляцийн дарамтгүй эдийн засгийн өсөлтийг дэмжих мөнгөний бодлого гэж байгаа юм. Сая Төрөөс баримтлах мөнгөний бодлогыг ярилцаж байх үед үүнийг бид оруулаад ийм юм орсон шүү дээ. Тэгээд зээлийн хүүг бууруулах Байнгын хорооны тогтоол гэсэн чинь энэ дотор ямар ч хүн уншаад одоо л зээлийн хүү овоо буурах найдвар төрөх юм байна, ядахдаа 1, 2 жилийн дараа иймэрхүү үр дүнд хүрэх юм байна гэдэг ажиллагаа алга байна шүү дээ. 

Та сая Дамба-Очир даргаа, энд чухал санал хэлээд байгаа шүү дээ. Би тэр арилжааны банкнуудыг битгий бонд нэрээр арилжааны банкнуудаас мөнгө татаад бай гэж хэлээд байгаа шүү дээ. Би тэгж хэлээд байгаа гээд үүнийг та аль эртний Эдийн засгийн байнгын хороон дээр хуралдаад энэ тогтоол гарахаас өмнө эд нарыг хэлэлцээрийн ширээний ард суу гэж зөндөө хэлээд байгаа бол үүнийгээ суулгаад тодорхой оруулж ирсний дараа бид үүнийг хэлэлцэх ёстой байхгүй юу. Ер нь бололцоо байгаа шүү дээ. Хадгаламжийн хүүгийн дээд түвшнийг юм уу, эсвэл Төв банкны мөнгөний бодлогоор юм уу, эсвэл ажлын байрыг дэмжих чиглэлээр юм уу, эсвэл санхүүгийн зах зээлд шинэ бүтээгдэхүүн гаргаж өөр замаар юм уу бид яг ийм үр дүнд хүрнэ гээд тодорхой заачихсан юм энд нэг ч алга байна шүү дээ. Ингэж оруулж ирж болохгүй л дээ. Бүгд биднийг харж байгаа өнөөдөр ялангуяа Байнгын хороон дээр зээлийн хүүг бууруулах тогтоол хэлэлцэж байгаа гэнгүүт хүмүүст найдлага төрж байгаа шүү дээ. Яагаад вэ гэхээр арилжааны банкнуудтай бид нар ч удирдлагуудыг нь дуудаад мэргэжлийн хүмүүстээ уулзаад байна. Хадгаламжийн хүү дээр жишээлбэл арилжааны банкнуудтай хэлэлцээрийн ширээний ард суугаад тодорхой түвшинд барих бас бололцоо байгааг хэлээд байгаа юм. Тэгэхээр та нар тийм хэлэлцээрийн ард суусан юм уу, стратеги боловсруулж байгаа ажлын хэсэг энэ талаар уулзсан юм уу, үүн дээр тодорхой зүйл алга байна шүү дээ. 

Лхагвасүрэн даргаа та хэлээд байна л даа. Инфляцийг 8 хувьд байлгаж тогтворжуулж бид хийж болно түүнээс 5 хувьд хэцүү ажиллах ёстой гэж байна. Та нар ажиллах ёстой шүү дээ. Үүнийг 6 хувьд гэж зааж өгөх хэрэгтэй. Ямар ч байсан энэ тогтоолын төсөлд бид тодорхой тоо хугацаа зааж өгөх хэрэгтэй. Тэр тоон дээр нь мэдээж зээлийн хүүг тэд хүргэ гэж заах тухай би яриагүй. Хүчээр буулгах нь угаасаа амаргүй. Бид нар мэдэж байгаа шүү дээ, 2011 онд манай улсын эдийн засгийн өсөлт 17 хувьтай байхад зээлийн дундаж 15.5 хувьтай байсан. Тэр нь юу юм бэ гэхээр ганц Засгийн газрын бодлого биш. Төв банк, Засгийн газар, гадаадын хөрөнгө оруулалт, тэгээд инфляци, ипотекээр авч байгаа байр, ажлын байрыг нэмэгдүүлж байгаа байдал гээд бүх талын хамтын ажиллагааны үр дүнд ийм түвшинд байсан шүү дээ, бараг зээл аваач гэж уралддаг байна. Одоо үнэхээр эдийн засаг хүнд тэгээд дундаж нь 19.7 хувьтай байгаа гэж байгаа. Эндээс би харж байхад ямар ч шинэ бүтээгдэхүүн гаргах эдийн засгийг тэлэх, түрүүн манай гишүүдийн яриад байгаа ажлын байрыг бий болгох, 2020 он гэхэд ингэснээр зээлийн хүү ийм түвшинд барих бололцоо харагдаж байгаа юм гэсэн тийм ирээдүй, хүнд итгэл өгсөн зүйл энд энэ тогтоолын төсөл дээр алга. 

Ер нь тэгээд ажлын байр нэмэгдүүлж хүмүүсийн худалдах авах чадвар сайжирч, компаниуд бизнестэй мөнгөтэй болж зээлийн хүү буурна шүү дээ. Тэгэхээр Төв банк инфляцийг тогтвортой 8-ын түвшинд барьж байвал бусад юм болчих юм шиг бодоод байх шиг байна л даа. Монголбанкны бас нэг үүрэг өөрөө эдийн засгийг тэлэх, Засгийн газартайгаа хамтраад эдийн засгийг хөгжүүлэх тал дээ. 
Д.Дамба-Очир: - Оюунчимэг гишүүнд 1 минут өгье.
М.Оюунчимэг: - Тодорхой зүйлүүдийг уг нь хийх ёстой л доо. Ямар ч байсан Засгийн газрын зүгээс Сангийн яам гээд сая хэллээ шүү дээ зээлжих зэрэглэл маань тодорхой нэмэгдлээ, МҮДИ ис манайхыг зээлжих зэрэглэлийг нэмчихлээ. Хөгжлийн банкны зээлжих зэрэглэл нэмэгдчихлээ. Засгийн газар арилжааны банкнуудаас өндөр хүүтэй зээл авахаа больчихлоо. Энэ дотоодод болсон юм Засгийн газрын зүгээс хийгээд байна шүү дээ. Тэгвэл Төв банк юу хийх юм бэ? Төв банк чинь валютын нөөцөө гэдэг юм уу бид нар хэдийгээр шүүмжилдэг байсан ч гэсэн өмнөх удирдлагуудын хувьд бас эдийн засаг руу зоригтой алхмууд хийгээд байсан нэг талаасаа нөгөө талаасаа хэт их эрх мэдлээ ашиглаад буруу юм хийсэн болохоос биш эдийн засаг тэлж байсан зүйл бол байсан. Тэр нь өөрөө зээл нэлээд сайн олгогдох бололцоо нь олгож байсан шүү дээ. Тэгэхээр ийм чиглэлүүдээр тодорхой зүйлүүд энд оруулж өгөхгүй бол хүнд ямар итгэл алга. Би лав үүнийг уншаад Эдийн засгийн байнгын хорооны гишүүний хувьд энэ тогтоолыг гаргахаасаа ичиж байна. Яагаад вэ гэхээр энд юу ч алга. Бизнес эрхлэлт, ажлын байр нэмэгдүүлэх, асуудлыг хэрхэн шийдвэрлэх юм бэ Монголбанк. 

Д.Дамба-Очир: - Оюунчимэг ээ, би чамд нэг юм хэлье. Энэ бол бүтэн хоёр сар хүмүүсийн хийсэн ажил. Чи мэддэг юмаа ярих хэрэгтэй. Би чамд дахиад юм хэлье. Тэгэхгүй тодорхой саналуудаа хэлэхгүй мөртлөө байсаар байтал энэ авах юм байхгүй, энэ дотор чинь нэг ч юм алга гэж ингэж ярьдгаа боль, шүүмжилж ярьдгаа боль. Шүүмжлэхийн төлөө шүүмжилдэг байдлаа болих хэрэгтэй. Би дахиад нэг юм хэлье. Чамд микрофон өгөхгүй. Чи тэгээд наадахаа олон юм яриад зүгээр, 2 сар мэргэжлийн хүмүүс нь орж сууж байгаад ярьсан юм. Чамд эдийн засгийн зөвлөх хүн байгаа мэдэхгүй бол Дэлгэрсайханаас очоод асуу. Тэгээд дараа нь ярь. Энэ зүгээр бид нар банкны хүү бууруулах зах зээлийн орчныг бүрдүүлэх гээд байгаа юм. Зах зээлийн орчныг бүрдүүлэх гээд байгаа юм. Түүнээс биш зүгээр ороод. Сая үг санал хэлээд явчихлаа шүү дээ давхар. Ундармаа гишүүн үгээ хэлье. 

Б.Ундармаа: - Би саналаа хэлье. Байнгын хорооны гишүүд, Байнгын хороо маань яаж энэ банкны зээлийн хүүг бууруулах вэ, ард иргэдийн энэ хүлээлтийг энэ зүйл дээр яаж бууруулах вэ гэдэг дээр маш их анхаарлаа хандуулж олон зүйл дээр ажиллаж байна. Тэгээд би нэг саналыг хэлэх гэж байна. Гэхдээ энэ санал маань үүнийг яаж бичгийн хэвд оруулахыг би сайн мэдэхгүй байна. Тэгээд та нар маань үүнийг анхаарна уу.

Бид Төв банкийг шүүмжилж байна. Гэтэл Төв банкнаас гадна Засгийн газар, Сангийн яам ажиллах хэрэгтэй байна бодлогын түвшиндээ. Өнөөдөр хэчнээн өвчтэй хүн дээр яриад үзье л дээ хүний цусны эргэлт маш хурдацтай түргэн сайн эргэлддэг байх ёстой. Гэтэл хаа нэг газраа түгжрээд зогсох юм бол хүний эрүүл мэндийн байдал удаашрахтай адилхан зах зээл дээр мөнгөний эргэлт удаашралтай байна. Энэ мөнгөний эргэлтийн удаашрал хаана байгаа юм бэ гэдгийг Төв банк та нар маань гаргаад өгөөч. Та нар хамгийн сайн мэдэж байгаа. Юун дээр байна вэ гэхээр өнөөдөр хүмүүс зээлээ цаг хугацаандаа төлөхгүй байна. Үл хөдлөх хөрөнгө дээр очоод бас банкнууд тэр зүйлийг авахын тулд маш их процесс, хугацаа явагдаж байна. Шүүх дээр очиход тэр юмнуудыг нь төлүүлэхгүй магадгүй жил хоёр жилээр шүүхийн хурал явагдаж байна. Тэгвэл бид нар үүнийг Хууль зүйн байнгын хороотой ч юм уу, шүүх засаглалтай ч юм уу нийлж үүн дээр мөнгөний нийлүүлэлт, эргэлтийг сайжруулах дээр анхаарч явах хэрэгтэй байна. Юу удаашралтай байна вэ гэхээр процесс удаашралтай байна. Үйл явцын процесс гэтэл бид нар зээлийн хүү буурахгүй байна энэ явдал мөнгөний нийлүүлэлт нь бага байна гээд бүгд тал талаасаа гишүүд сэтгэл зовниод шүүмжлээд байдаг. Гэтэл эргээд зээл төлөлт маань өөрөө удаашралтай байна. Үүнийг өнөөдрийн 2 жилийн хугацаанд хэн ч ярихгүй байна. 

Тэгвэл өнөөдөр санхүүгийн үүрэг хариуцлагаа зээл авсан хүмүүс үүрэх ёстой шүү дээ. Санаа зовох ёстой шүү дээ, шүүх дээр очиж гацаагаад үл хөдлөх хөрөнгө дээр очиж гацаагаад бид сая өнгөрсөн 7 хоногт үл хөдлөх хөрөнгийн хуулийн нэмэлт, өөрчлөлт, шинэчилсэн хувилбарууд орж ирсэн. Үүн дээр ахиц дэвшилтэй зүйлүүд гарч ярьж байсан. Үүнийг нь дэмжих хэрэгтэй байна. Тэгээд хамгийн гол нь мөнгөний эргэлтийг хурдасгах, зээлийг төлөвлөх тэгвэл тодорхой хэмжээгээр хугацааг нь сунгах эрхийг нь Төв банк олгомоор байна. Юунаас болов зах зээлээс боллоо. Энэ барилга өнөөдөр борлогдохгүй байна, юунаас болов 8 хувийн хүүтэй тэр иргэдэд олдохгүй байна, 30 хувиа иргэд байршуулж чадахгүй байна гэх мэт олон зүйл дээр нь анализ хийгээд үүнийг нь уялдуулахгүй бол Сангийн яам, Засгийн газар бодлогоо гаргаж ирэхгүй бол зөвхөн бид Төв банктай ноцолдоод тэд нарыг юм хийсэнгүй гээд байдаг. Гэтэл эд нар үүнийгээ ярихгүй байгаа юм. Яагаад зээл төлөгдөхгүй байгааг ярихгүй байгаа юм бэ? Ерөөсөө мөнгө чинь тэнд л түгжээтэй байгаа шүү дээ. Гэтэл энэ ганцхан Төв банкны ажил биш зах зээл, эдийн засгийн хямрал бүх уялдаа холбоо энэ нь байгаа. Үүнийгээ гаргаж ирээд ингээд системээр нь авч үзээд явах юм бол магадгүй энэ маань хурдсах байна. 

Тэгээд хуулийн гаргалгаанууд байна бид нараас хамаарахгүйгээр шүүх дээр маш их явж байна. Зарим зээл төлөх процессын шүүхийн маргаан бол хэдэн жилээрээ үргэлжилж байна шүү дээ. Бараг 1 жил биш, 3 жил. Эрүүгийн хэрэг байсан бол үүнийг иргэний хэрэг болгоно гээд нөгөөдөх нь өмгөөлөгчтэйгөө нийлээд өргөдөл өгөөд явдаг. Тэгээд түүгээр явдаг. Гэтэл тэнд яадаг вэ гэхээр мөнгө түгжигдэж байдаг. 

Д.Дамба-Очир: - Баттөмөр гишүүн үг хэлье.

Б.Баттөмөр: - Энэ аливаа асуудлыг шийдэхийн тулд би Лхагвасүрэнгийн түрүүний ярьсантай холбогдуулж санал хэлье. Аливаа асуудлыг шийдэхийн тулд учир шалтгааныг нь ол гээд бурхан Буддагийн сургаал шүү дээ жишээ авахад. Тэгэхээр бид юу хийх гээд байна вэ гэхээр банкны зээлийн хүүг бууруулъя. Зээлийн хүүг бууруулахын тулд түрүүн манай Ундармаа гишүүн гээд бүгд ярьж байна. Зээл цаад талын хадгаламж чинь өндөр байгаад байна. Тэгэхээр бид нар сая ингээд сууж байгаад Төв банкны хууль баталлаа. Энэ дотор банкнуудын захиралтай нийлээд банкны холбоон дээр яг энэ асуудлаар та нар ярилцаад Дамба-Очир дарга яриад байна шүү дээ. Ярилцаад яах вэ, яаж шийдэх вэ гээд хэлэлцүүлэг зохион байгуулаад ингэж болно шүү дээ. Хуулиар хорьчихсон юм байхгүй шүү дээ. Танай хуульд байхгүй. ийм юмаа хийх шаардлагатай байгаа юм. Танай үндсэн зорилт бол мөнгөний бодлогоос төгрөгийн тогтвортой байдлаас гадна санхүүгийн тэнцвэртэй хөгжлийг хангах энэ зорилт бол танайд байж байгаа шүү дээ, макро эдийн засгийн тогтвортой байдал энэ хүрээнд чинь цаад болоод байгаа санхүүгийн зах зээлийн тогтвортой байдал чинь юунаас үүсээд байна вэ гэхээр ерөөсөө нэг нь их хэмжээний оролцоотой хөрөнгийн зах зээл нь хөгжөөгүй, даатгал нь хөгжөөгүй үүнтэй холбоотой байгаа юм. 

Тэгэхээр үүнийг хөгжүүлэхийн тулд та нар яах вэ гэхээр банкнуудтайгаа ярьж энэ талаар санал бодол солилцох ийм шаардлага байгаа юм. Тэгэхээр үүнийгээ хийгээч гэж сая манай бүх гишүүд яриад байна л даа. Үүн дээр санал өгөөч. Яагаад ярьж болохгүй гэж, ямар хуулиар хориглосон гэж. Үүнийгээ Лхагвасүрэн захирал хэлээч. 

Д.Дамба-Очир: - Баттөмөр гишүүн яриад байна арилжааны банкнуудын захирлуудыг авчирч суулгаж байгаад Монголбанкийг авчирч суулгаад байгаад хэдүүлээ хэлэлцээд явж болно шүү дээ. Яриад та нар нэгдсэн журмаараа уралдаж бие биеэс нь хадгаламж авдаг, өндөр хүү амладгаа больцгоо гээд ийм юм ярьж болох байхгүй юу. Ийм юмнууд ярих боломж. 1 номер ажлын хэсэг хариулъя. 

Б.Лхагвасүрэн: - Дамба-Очир даргаа уучлаарай. Би энэ тогтоолын төсөлтэй яг өнөөдөр танилцаж байгаа юм. Ерөөсөө үүнийг өмнө нь үзэж яагаагүй болохоор. 

Д.Дамба-Очир: - Хөөе чи тийм юм байхгүй шүү. Монголбанк бидэнд саналаа өгсөн байгаа шүү, наадахаа чи хараарай. Энэ хар даа Монголбанкны өгсөн саналууд байгаа, Сангийн яамны өгсөн саналууд байгаа, тийм хариуцлагагүй юм ярихгүй шүү. 

Б.Лхагвасүрэн: - Би тэгээд үүн дээр үүнийг илүү сайжруулах тал дээр нь ажиллаад нэмж дахиж санал өгье гэж хүсэж байгаа юм. Тэгээд би яах вэ саяын Баттөмөр гишүүний асуулттай холбогдуулаад нэлээн дэлгэрэнгүй хариулт өгье гэж бодож байна л даа. Яг өнөөдөр Монгол Улс бол ямар юмнаас болж хүндрэлд орсон бэ гэдгийг та бид бүгдээрээ мэдэж байгаа. Ерөнхийдөө эдийн засаг руу мөнгө урсдаг хоёр суваг байгаа. Халуун хүйтэн ус гэдэг шиг. Эдийн засаг өөрөө бас хэмжээтэй. Халуун усны ваннтай адилхан яг л хэмжээтэй. Үүнээс илүү мөнгө орох юм бол угаасаа савнаасаа гараад урсаад ашиггүй зарцуулагдаад явахаар. Тэгэхээр өмнө нь дандаа хүйтэн ус гоождог байсан. Ерөөсөө Монголбанк нь ч өөрөө Засгийн газартайгаа хамтраад үнэ тогтворжуулах хөтөлбөр гээд бүх мөнгөө Засгийн газарт өгөөд бүх мөнгө нь Засгийн газрын төсвийн гэдгээрээ явсаар байгаад эдийн засаг бол зөвхөн улсын шинжтэй, төсвийн шинжтэй санхүүжилт яваад бусад юм нь зогсчихсон. Банк нь мөнгө гаргах юм бол мөнгөнийх нь үнэ цэнэ яваад байдаг инфляци дээшээ явдаг, ханш нь унадаг ерөөсөө эдийн засаг руу шинээр мөнгө хийх болгонд тэр нь дандаа буруу нөлөө үзүүлдэг, нэг бол ханшаа унагаадаг, нэг бол инфляциа хөөрөгддөг ийм л юм яваад байсан. Одоо харин төсөв маань өөрөө ингээд зохистой хэмжээнд байна, хамаа замбараагүй зарцуулалт явахгүй гээд 2018 оны төсвийн алдагдлыг сая Их Хурал ДНБ-ий 7 хувиас хэтрэхгүй байх алдагдлаар ингээд тогтоогоод өгчихлөө. Энэ хэмжээндээ байна гэдэг маань төсвөөр дамжиж орох мөнгө маань хязгаартай болчихлоо. 

Тэгвэл банкинд мөнгөний бодлогоор дамжиж орох юм нь жаахан нээгдэж өгч байна, орон зай бий болж байна гэдгээрээ 2018 ондоо илүү банк санхүүгийн салбараар мөнгө орох боломж нь гарч ирж байгаа юм. Тэгэхээр 2018 онд илүү банк санхүүгийн салбараар мөнгө орох боломж нь гарч ирж байгаа юм. Тэгэхээр 2018 оны хувьд ийм байх боломжтой байх гэж үзэж байгаа юм. Дээр нь энэ эдийн засгийнхаа суурь нөхцөлтэй уялдуулаад нэгэнт эдийн засаг өөрөө унасан зогсонги байдалд байж байгаад одоо сэргэж байгаа учраас сэргэж байна гэдэг маань юугаар илэрхийлэгдэж байна вэ гэхээр инфляциар гарч ирж байгаа байхгүй юу. Бид олон судалгаа гаргаж байгаа л даа. Хэрэглэгчийн худалдан авах инфляцийн төсөөлөлтэй үйлдвэрлэгчийнх нь бараагаа худалдаж байгаа үнийн төсөөлөл гээд олон индексийг зэрэг тооцож аваад эндээсээ үндэслээд 8 хувь орчимд байх юм байна гэдэг төсөөллөөр гаргаад авч байгаа юм. Бусад би тоонуудыг хэлэх юм бол 2017 онд манай мөнгөний нийлүүлэлт 20 орчим хувиар өссөн. Ерөнхийдөө 20 хувийн өсөлт бол эдийн засаг дөнгөж эхэлж байгаа үед болгоомжтой өсөлт гэж харж байгаа юм. Үүнээс илүү 50-60 хувь болох юм бол бид нар жолоодлогогүй болно. Хяналт тавьж чадахаа болино. Зээл маань 2017 онд нийт 18 хувиар өссөн. Тэгэхээр нийт зээлийн маань хэмжээ өнөөдөр бараг 13 их наяд болчихсон байгаа шүү дээ. 13 их наяд өөрөө 18 хувиар өснө гэдэг бол сууриасаа хамаараад бас өндөр өсөлт болж байгаа юм. Бага байх үеийн 60, 70 хувийн өсөлттэй адилхан. 

Гэхдээ энэ 18 хувийн өсөлт маань ерөнхийдөө голцуу хэрэглээний зээл болж гарсан. Яг үйлдвэрлэлийн зээл гараагүй. Тэгэхээр 2018 онд бид нар үйлдвэрлэлийн шинжтэй зээлийг гаргах үүднээсээ макро зохистой бодлого гэдгээрээ хэрэглээний зээл дээр байгаа юм дээр илүү чанга хатуу хяналтын зохицуулалт маягийн юм хийж өгнө. Тэгэхээр хэрэглээний зээл нь бага гараад үйлдвэрлэл рүү чиглэсэн зээлийг нь ахиухан гаргахаар ийм бодлогын арга хэмжээ авахаар төлөвлөж байгаа юм. Дээр нь бас Оюунчимэг гишүүн түрүүн зэрэглэл тогтоох байгууллагууд ярьсан. Өнөөдөр Монгол Улсын зэрэглэл өөрөө шаланд уначихсан байсан учраас гадны ямар ч мөнгөтэй хүн хэдийгээр Монголд бизнес хийе гэж сонирхсон ч гэсэн ийм. 

Д.Дамба-Очир: - 1 номерт нэг минут өгье.
Б.Лхагвасүрэн: - Ийм муу зэрэглэлтэй байгаа учраас мөнгө орж ирэхгүй байгаа юм. Тэгэхээр Монголбанкны хувьд бид нар зэрэглэл тогтоох бүх байгууллагуудтай уулзаж бүх юмаа тайлбарласан. Саяын Монгол Улсын зэрэглэл дээшээ өндөрсөж байгаа чинь ерөнхийдөө ханш 2017 оны туршид тогтвортой байсан. Монголбанкны нөөц 3 тэрбум долларт хүрсэн энэ өнцгөөсөө тэгээд гадаад худалдааны тэнцлүүд маань ашигтай гарсан, төлбөрийн тэнцэл маань бас ашигтай гарсан. Энэ бүх юмыг нааштай үзэгдэл ийм байдал бий болж байна гэдгээрээ рейтинг зэрэглэл маань өсчихсөн. Энэ нь өөрөө гаднаас хөрөнгө орж ирэх боломжууд улам нээгдэж байгаа гэсэн үг. Тэгэхээр ийм олон боломжууд зэрэг нээгдэж байгаа. Гэхдээ үүнийг огцом бүгдийг нь зэрэг хийх боломж байхгүй гэж Монголбанк болгоомжтой байх ёстой. Бид нар дөнгөж тогтворжиж байгаа учраас үүнийг жаахан хадгалах ёстой гэсэн байр суурьтай байгаа юм л даа. 

Д.Дамба-Очир: - Оюунчимэг гишүүний асуултад хариул гэнэ, өөр ямар асуулт байгаа юм бэ? Оюунчимэг.

М.Оюунчимэг: - Тэгэхээр үнэн юм хэлэхэд уурлаж бухимдалгүй хандмаар байна нэгд. Гишүүн бүхэн өөрийнхөө байр суурийг илэрхийлнэ. Би эдийн засгийн тоймчийн хувиар улсад мэргэжлийн сургуулийг нь төгсөөд хорин жил энэ банкнуудтай ажилласан хүний хувьд маш сайн мэдэж байна. 

Д.Дамба-Очир: - Битгий олон юм яриад байгаарай та. 

М.Оюунчимэг: - Сая Төв банкны дэд ерөнхийлөгч маань өөрөө энэ тогтоолын төсөлтэй танилцаж амжаагүй явж байгаагаа хэлээд миний үнэн юм хэлснийг батлаад өглөө. Тийм учраас энэ тогтоолын төслийг өнөөдөртөө буцаа. Хоёрдугаарт, сая манай Лхагвасүрэн захирал яг хэлж байна шүү дээ. Боломжууд зэрэг нээгдэж эхэлж байгаа. Би түрүүн тодорхой санал хэлсэн. Ямар ч байсан валютын нөөц маань 3 тэрбум доллар, манай зээлжих зэрэглэл бага зэрэг ч гэсэн нэмэгдлээ. Хөгжлийн банкны зээлжих зэрэглэл. Тэгэхээр энэ боломжууд дээр эдийн засгийн бага зэрэг өсөлтийг харин зээлийн хүүг бууруулах дээр яг үр дүнтэй нааж өгөх вэ гэдэг чиглэлээр энэ дотор тодорхой тогтоолын төсөл орж ирэх ёстой байхгүй юу. Түүнээс биш тэгнэ ингэнэ гэсэн тунхаг бичиг, инфляцийг 8 хувь тогтворжуулна гэдэг бол угаасаа мөнгөний бодлого дээр бид нар яриад байгаа шүү дээ. Харин яаж зээлийн хүүг бууруулах вэ гэдэг заалтуудыг оруулаад ирээч хадгаламжийн хүүгээр дамжуулж, арилжааны банкнуудтай уулзаад хадгаламжийн хүү дээр бололцоо байгаа гэж яриад байгаа байхгүй юу. Уг нь энэ тогтоолын хүрээнд хоёр сарын хугацаанд бид энд арилжааны банкнуудын захирлыг дуудаж уулзаад бүгдээрээ нэг ярилцъя гэсэн санал гараад байсан. Тэгээд одоо энэ тухай тэгье гээд ярьж байгаа байхгүй юу. Тэгж болохгүй л дээ. Нэгэнт бид тогтоолоо оруулаад ирсэн бол энэ асуудал уже хийгдсэн байх ёстой. 

Тиймээс түүхий юмыг Байнгын хороон дээр орж ирээд ингээд яриад байж нэгд хэрэггүй гэж хэлж байгаа юм. Тэнд бухимдах хэрэг байхгүй. Хоёрдугаарт, Санхүүгийн зохицуулах хороо юу хийх юм бэ гээд гишүүд асуугаад байна л даа. Ямар шинэ бүтээгдэхүүн гаргах юм бэ? Ер нь тэгээд ганц арилжааны банкнуудын ноёрхол тогтоод байгаа учраас бид хөрөнгийн зах зээлийг хөгжүүлье, санхүүгийн зах зээлд шинэ бүтээгдэхүүн гаргая гээд яриад байгаа. Тэгэхээр зээлийн хүүг бууруулах дээр энэ салбарын үүрэг юу байх юм бэ гэдгийг бас энэ тогтоолын төсөл дээр энэ журам дээр тодорхой зааж өгөх ёстой байхгүй юу. Үүн дээр нэг ч тийм юм алга байна л даа. Одоо бид нар Тавантолгой, Эрдэнэтийн 51 хувь, 49 хувийн IPO гаргая гээд хөрөнгийн зах зээл рүү оруулъя гээд яриад байна. Магадгүй баялгуудаа бид нар иймэрхүү маягаар оруулбал зээлийн хүүг ингэж буулгах бололцоо байгаа гээд хэлж болно шүү дээ. Би 2017 оны эдийн засгийн өсөлтийн үеийн Засгийн газарт ажиллаж байсан хүний хувьд бүх талын хамтын ажиллагаа байгаа, сүүлдээ ханган нийлүүлэх жижиг зээл авсан компаниуд маш ихээр гарч ирж байсан. Жижиг дунд үйлдвэрүүд маш ихээр хөгжиж явж байсан. Бүр бичил зээл цэцэглэж байсан. Одоо тэгээд энэ чиглэлээр юу хийх юм бэ? Арилжааны банкнууд бичил зээл өгөх дээр ийм юм хийвэл Төв банкнаас дэмжинэ гээд тийм тодорхой юмнууд оруулж ирж байж энэ явна шүү дээ. Тэрийг яриад байгаа юм. Тэнд уурлах хэрэггүй Дамба-Очир даргаа. Саналаа хэлж байна, таныг шүүмжлээгүй. Зүгээр ийм тодорхой юм ярьж байна. 

Д.Дамба-Очир: - Санхүүгийн зохицуулах хороо Даваасүрэн 2 дугаар микрофон дээр оч доо. 2 дугаар микрофон өг дөө. 
С.Даваасүрэн: - Оюунчимэг гишүүний асуултад хариулъя. Энэ чиглэлийн хувьд 2 дээр нь хөрөнгийн зах зээлийг хөгжүүлэх цогц арга хэмжээний хүрээнд хөрөнгө оруулалтын сан, хөрөнгө оруулалтын банк, хөрөнгө оруулалт менежментийн компани үйл ажиллагаа институцийн хөгжлийг нь дэмжих, хөрөнгийн захаас банкнаас санхүүжилтийн хэлбэрийг бий болгох гээд ингээд орсон байна. Тэгэхээр Санхүүгийн зохицуулах хорооны хувьд зээлийн хүүг бууруулах энэ чиглэлийн үйл ажиллагаанд шууд биш хамтарсан байдлаар оролцож байгаа. Таны ярьсан саналын хувьд санхүүгийн зах зээлийг 2025 он хүртэл хөгжүүлэх үндэсний хөтөлбөр өнгөрсөн оны 10 сард батлагдсан. Энэ хөтөлбөрийн хүрээнд Сангийн яам Монголбанктай хамтраад 2018 онд санхүүгийн зах зээлийг хөгжүүлэх үйл ажиллагааныхаа төлөвлөгөөг боловсруулаад ажиллаж байгаа. Үйл ажиллагааны хүрээнд хийж байгаа, хийхээр төлөвлөж байгаа ажлуудын хамгийн чухал нь бол гадаадын зохицуулагч байгууллагуудтай хамтарч ажиллах, мөн санхүүгийн зохицуулалттай байгууллагуудтай холбоотой эрх зүйн зарим өөрчлөлтүүд байгаа. 

Зээлийн хүүг бууруулахын хувьд өнгөрсөн 2016 оны 10 дугаар сард банк бус санхүүгийн байгууллагын дүрмийн санг өсгөхдөө зээлийн хүүг бууруулах стратеги судалгааныхаа ажлыг Санхүүгийн зохицуулах хороо анх танилцуулсан байгаа. Яг энэ хүрээндээ өнгөрсөн 1 жилийн хугацаанд банк бус санхүүгийн байгууллагуудын жинлэгдсэн дундаж зээлийн хүү бол 0.7 хувиар буурчихсан явж байгаа. Тэгээд ирэх 3 жилийн хугацаанд одоогийн байгаа энэ зээлийн хүүгээсээ дахиад 1.5 дахин буурах ийм төлөвлөгөөтэй байгаа. Энэ нь юу гэж хэлж байна вэ гэхээр манай оролцогч санхүүгийн байгууллагууд болох банк бус санхүүгийн байгууллагууд маань өнөөдөр 500 гаруй байгаа. Тэгэхээр энэ банк бус санхүүгийн байгууллагуудын бизнес төлөвлөгөө тэгээд шинээр банк бус санхүүгийн байгууллага байгуулагдаж байгаа эрх авч байгаа байгууллагууд болон бусад хэсгүүдийн хувьд ийм нөлөөлөл бий. Тэгэхээр банкнаас бус санхүүгийн зах зээлийн хувьд яг өнөөдөр байгаа зах зээл нь 5 хүрэхгүй зах зээлийг эзэлж байгааг та бүхэн мэдэж байгаа. Гол нь зээлдэгчийн тоо бол харьцангуй өндөр 400 гаруй мянган харилцагчид банк бус санхүүгийн байгууллагуудаас зээл авч үйл ажиллагаагаа явуулж байгаа. 

Д.Дамба-Очир: - Гишүүд асуулт асууж, үг хэлж дууслаа. Гишүүд бичгээр саналуудаа өгье. Дээрээс нь Монголбанк үүн дээр дахиад сайн анхаараад байх. Сангийн яам оролцоод байх. Нэлээн тодорхой болгож өгье гэж ярьж байна заалтуудыг нь. Санхүүгийн зохицуулах хороо бас оролцоод яваад байх. Ингээд ерөөсөө энэ асуудлыг тогтоолын төсөл батлах асуудлыг түр хойшлуулъя. Баярлалаа. Хуралдаан дууслаа баярлалаа гишүүдэд. Түр хойшлуулъя. 
Дууны бичлэгээс буулгасан:


ПРОТОКОЛЫН АЛБАНЫ                                          

